Ewe Pworausen Manau makkeen
Johannes

Kapas akom
I. Iten ei puk: Johannes, wewen ei it “ewe

Samol a kirikiroch”.
I1. Chon makkei ei puk: Johannes, eman noiin

Jesus kewe chon kaio.

II1. Itelapemongen ei puk: Aramas repwe
liikii Jesus Kraist, pwe i noiin Kot.

IV. Kapas atichean ei puk: Johannes a fokun
alinga Jesus.

V. Masouen ei puk Johannes: Ei puk a pwari
ngenikich, pwe Jesus ewe Kapasen Kot mi
nonom tori feilfeilachok, “a wiliti aramas o
nonom lefilach.” Ei Pworausen Manau a mak,
pwe ir mi aleani repwe liikii pwe Jesus ewe
Chon Amanau, Kot a pwon pwe epwe tinato,
ewe Noiin Kot, pwe chokewe mi liikii repwe
Kkiina manau. (20.31)

Lon ewe kapas akom a pwa, pwe ewe Kapasen
Kot mi nonom tori feilfeilach6k a wewefengen
me Jesus. Pworausen ewe aeuin kinikinin ewe
Pworausen Manau, pwe Jesus a fori sokopaten
manaman mi pwaritd pwe i ewe Chon Amanau,
Kot a fen pwon ngenikich, ewe Noiin Kot. Miirin
ekei pworaus ra mak afalafal mi awewei met
Jesus a mochen pwaratd ren ekewe manaman. Ei
kinikin lon ei puk a aiti ngenikich usun ekoch
aramas ra liku Jesus o tapwela mirin, nge pwal
ekoch ra Ui ngeni, pun resap mochen liiki. Lon



ii

sopun 13-17 a mak pworausen dn Jesus
chiechifengen me noin kewe chon kaio lon ewe
pwinin mwen an fotek, pwal an kewe kapas amol
me apochokila letipen noiin kewe chon kaio
mwen an epwe irdpenges. Ekewe sopun mi nom
lesopolan ra aiti ngenikich usun én Jesus fotek, an
kiina apwiing, an irdpenges, an manausefal me an
pwa ngeni noiin kewe chon kai¢ miirin an
manausefal.

Ewe pworaus usun ewe fefin ra turufi lupwen
an lisowu (8.1-11) a nom lefilen ei asisil pokiten
chomong chon siwili ekewe toropwe me lom ra
atowu. Nge pwal ekoch ra atolonga lon pwal
ekoch leni.

Johannes a afatochii atichean ewe lifangen
Manau esemiich me ren Kraist, eu lifang mi
torikich iei, a tori chokewe mi liiki Jesus, pwe i
ewe al, ewe let me ewe manau. Ewe Pworausen
Manau me ren Johannes a ndéunou ekoch mettoch
sia aea iteiten rdn o aweweOchu ngeni ekewe
mettoch mi let lon pekin ngiin, usun ewe koluk,
pilawa, saram, ewe chon mas me noun sip, pwal

ewe irdn wain me uan kana.
VI. Tettelin masouen ei puk:

Kapas akom 1.1-18

Johannes Soupapatais me noiin Jesus kewe

_ chon kai6 a akom le koriir 1.19-51

AnJesus angang 2.1-12.50

Ekewe amiichiilan rénin dn Jesus manau won
fantfan, lupwen an nom lon Jerusalem me an
nom lon ekewe leni mi arap 13.1-19.42

An ewe Samol manausefil me an pwi ngeni
aramas 20.1-31

Kapas amichtilan. Pwal ekoch pworaus usun
an pwa lon Kalilea 21.1-25

Ewe Kapasen Manau
1.1_18 . X3 .o
IMwen én Kot fori fantifan ewe Kapas a fen

nom. Ewe Kapas a nom ren Kot, a pwal eéni

sokun Kot. ) )
2Ewe Kapas a nom ren Kot seni me lepoputén.

3 Kot a fori mettoch meinisin ren ewe Kapas,
esap wor och lein forian kewe a for likin 1.

4Ewe Kapas i ewe popun manau, nge ei manau
a uwato saram ngeni aramas meinisin.

> Ewe saram a tittin lon rochopwak, nge
rochopwak esap tongeni akufu.

6 Kot a tinala noiin chon kiind, eman mwaén itan
Johannes. =

7 A feito pwe epwe asile ngeni aramas usun
ewe saram, pwe meinisin repwe rong ewe
pworaus o luka.

8 Plisin i esap ewe saram, nge a feito pwe epwe
asile ngeni aramas usun ewe saram.

9Tei ewe saram mi let, a feito faniifan 0 asarama
aramas meinisin. ) )
10 A nom lon faniifan o faniifan a fér ren, nge

fantufan esap sileii.

11 A tori faniian, nge aramasan resap etiwa.

12Nge i0 kana ra etiwa o liikii i a ngeniir
manaman pwe repwe wiliti néin Kot.

13 Resap wiliti néiin Kot usun dn eman uputiu
ngeni saman, pun resap uputiu won tipen fituk
are tipen mwaén, nge pusin Kot a fori pwe ir notln.

% 1:6: Mat 3.1; Mark 1.4; Luk 3.1-2

14Ewe Kapas a wiliti aramas o nonom lefilach.
Sia nengeni an we ling, ewe ling Saman a ngeni,
puniNo6in Aleman, a uren imoimoch me let.

15Twe, Johannes a kapas usun i, a kokko fan
letidmong 0 apasa, “leii dtewe Uia kapas usun
lupwen Ua uira, ‘I epwe feito miiri, nge a lap seniei,
pun a nom mwen ai Usamwo uputiu.’”

16 Seni an imo6limdch mi somosomola sia angei
feidch esap ukiitiu.

17Kot a ngenikich ekewe alliik ren Moses, nge
umOumoch me let a torikich ren Jesus Kraist.

18 Esap wor eman aramas a kiina Kot fin eu.
Nge NoOuin Kot Aleman mi nom ren ewe Sam a fen
pwéri ngeni aramas usun Kot.

An Johannes Soupapatais afalafal
1.19-28
(Mat 3.1-12; Mark 1.1-8; Luk 3.1-18)

191ei usun mine Johannes a pwarata lupwen
ekewe nouwisen chon Juta mi nom lon Jerusalem
ra tinala ekoch souasor me ekoch chon ewe
ainangen Lefi ren Johannes ar repwe aisini, “En

1677

20 A pwarata fan wenechar, nge esap tukumala,
“Ngang sap Kraist.”

21Twe, ir ra aisini, “Nge i6 chék en? En Elias?”
Johannes a polieni, “Apw, sap ngang Elias” Ra
pwal aisini, “En ewe Soufos?” Johannes a poliieni,
“Apw.” =

22 M{rin ra uireni, “Kopwe asile ngenikem ika en
16, pwe aipwe asile ngeni chokewe mi

% 1:21: Tut 18.15,18; Mal 4.5

tinikeemito mine ka polieni ngenikem. Met ka
apasa usun pusin en?”
23Iwe, Johannes a polieniir lon mine ewe
soufos Aisea a apasa,
“Ngang moOngungln ewe eman
mi kokko fan leidmong
lon ewe fantiapo:
Oupwe awenechara alen ewe Samol.” #

_ 24 Murin ekewe chon kiin6 ekewe Farisi ra
tiniirela o
25ra aisini Johannes, “Ika sap en Kraist ika

Elias ika ewe Soufos, pwota chok ka fori
angangen papatais?”

26 Johannes a polieni, “Ngang tia papataisi
aramas ren koluk, nge eman a nom leimi, dmi
ousap silei.

271 atewe mi feito miiri, nge ngang tisap fen mwo
nge fich ngeni ai Gipwe apichi ririn ipwan sus.”
28 Ekei mettoch meinisin ra fis lon Petania
Otiuen ewe chanpupu Jortan ia Johannes a fori
ewe angangen papatais ie.

Ewe Lamen Kot

1.29-34 ) ) )
29Iwe, sorotidn ewe ran Johannes a kiina pwe

Jesus a feito ren, iwe, a apasa, “Iei i ewe Lamen
Kot a uweela tipisin chon fantifan.

30Tei i dtewe Uia fen kapas usun, lupwen tia
apasa, ‘Eman mwén epwe feito miiri, nge i a lap
seniei, pun a nom mwen tisamwo uputiu.’

31 Usap mwo silei ika i6 i, nge tia feito o
papataisi aramas ren koluk pwe tipwe pwaéri i
ngeni chon Israel.”

% 1:23: Ais 40.3

321we, Johannes a pwaritd, “Ngang tia kiina
Nglinlin Kot a feitiu seni lang lon lapalapen eman
lisom o nonom won.

33 Piisin ngang Usap silei i, nge Kot ewe mi tiniei
pwe lipwe papataisi aramas ren koluk, a Uireniei,
‘Kopwe kiina ewe Nglintin Kot epwe feito o
nonom won eman mwadn, i dtewe epwe papataisi
aramas ren Ngiunmifel.

34Ngang Ua kiina ei, la pwal pwértd pwe éatei
No6iin Kot.”

Noiin Jesus kewe akomwen chon kaid
1.35-42

35Sorotdn ewe rdn Johannes me ruoman nétin
kewe chon kai6 ra pwal itd ikenan.

36 Nge lupwen Johannnes a kiina Jesus pwe a
fetaleto, a apasa, “Ieii ewe Lamen Kot!”

37Iwe, lupwen ekewe ruoman chon kai6 ra
rongorong mine a apasa, ra tapwela mirin Jesus.

38 Nge Jesus a sapsefdl o klina pwe ra tapwela
miurin, iwe, a aisiniir, “Met oua kiitta?” Ra p0lieni,
“Ia ka nom ie, Rabbi?” (Wewen ei kapas Rabbi
‘Sense’)

39Jesus a pOlieniir, “Oupwe feito o piisin
nenengeni.” (Lon ena otun ina epwe kulok rianti
leolopal.) Iwe, ra eti Jesus o kiina ia a nonom ie o

ra nonom ren Jon ewe rénin. _
40 Eman me lein ekewe ruoman Andru pwin

Simon Petrus.

41 Andru a miittir kiina pwiin we Simon o tireni,
“Am aia Kkiina ewe Messaia.” (Wewen ei kapas
Messaia ‘Kraist’.)

42 Mirin a emwenala Simon ren Jesus. Iwe,
Jesus a newenewen ngeni o Ureni, “Itom Simon

noun Sona, nge iei kopwe iteni Kefas.” (Ei it Kefas
a wewe ngeni ewe it Petrus, wewen ‘Eu achau’.)

Jesus a kori Filip me Nataniel

1.43-51 .. .. .. .
43 Iwe, sorotdn ewe rén Jesus a filatd pwe epwe

feila Kalilea. A kiina Filip o Uireni, “Kopwe tapweto
muri.”

44 (Filip i seni Petsaita ewe telinimw ia Andru
me Petrus ra nom ie.) )

45 Filip a kiina Nataniel o tureni, “Am aia kiina
dtewe Moses a mak usun lon ewe puken Allik,
pwal ekewe soufos ra mak usun. I Jesus noiin
Josef seni Nasaret.”

46 Nataniel a aisini, “Ifa usun, och mi miirina a
tongeni feito seni Nasaret?” Filip a poliieni,
“Kopwe feito o nengeni.”

47 Lupwen Jesus a kiina pwe Nataniel a feito
ren, iwe, a apasa usun, “Iei i eman wesewesen re
Israel, esap wor och mine a mwal won.”

48 Nataniel a aisini, “Pwota ka tongeni sileei?”
Jesus a pOlieni, “Ngang tia kiinok lupwen ka nom
fan ewe ira fiik, me mwen én Filip koruk.”

49 Twe, Nataniel a lireni, “Sense, en Notiin Kot! En
ewe kingen Israel!”

50Jesus a iireni, “Ifa usun, ka liikii pokiten tia
urenuk pwe Ua kiinok lupwen ka nom fén ewe iré
fiik? Kopwe kiina chomong mettoch milap seni
eL.”

51 Mirin a Ureniir, “Enlet, Upwe wesewesen
tirenikemi: Ami oupwe Kiina pwe ling epwe sukula
0 nouin Kot kewe chon lang repwe feita me feitiu
won NolUn Aramas.” #

% 1:51: Ken 28.12

2

Ewe apwiipwiilii lon Kana
2.1-12

1Twe, miirin ruu rin a fis eu apwiipwiilii lon
ewe telinimw Kana lon Kalilea. Inen Jesus we a
nom ikenan.

2Pwal Jesus me nolin kewe chon kaio ra ko pwe
repwe eti ewe apwipwulil.

3Iwe, lupwen a it linimer wain, inen Jesus a
ureni, “Esap chiien wor Untimer wain.”

4Nge Jesus a polueni, “Nemin, kosap Ureniei
mine Upwe fori. Esamwo tori ai fansoun.”

> Mirin inen Jesus a lreni ekewe chon angang,
“Oupwe chok fori mine a tirenikemi.”

6Twe, a wor dn ekewe chon Juta alliiklin ar
lamalam usun ar repwe limeti inisiir me
mettochur lupwen repwe fel ngeni Kot. Iei mine
a wor wonu lenien koluk lon ewe imw, masouen
eu me eu ina epwe ukukun rie ika ilik kalon.

7Iwe, Jesus a lireni ekewe chon angang,
“Oupwe alolou ekei lenien koluk ren koluk.” Iwe,
ra aloloor tori ra urela.

8 Miirin Jesus a Ureniir, “Iei oupwe iifi och ena
koluk o0 uweela ren ewe chon nemeni ewe
kametip.” Iwe, lupwen ra uwala ren ewe koluk

9mi wiliti wain, dtewe a neni. I esap silei ia ei
wain a feito me ie. (Nge ekewe chon angang mi
ufi ewe koluk ra silei.) Iei mine ewe chon nemeni
ewe kametip a kori ewe mwan apwiipwilil s6f6

10 0 {ireni, “Aramas meinisin ra akomwen

uwawu ewe wain mi fokun miirina. Miirin dn
ekewe chon kokkoto iniimi chomong, epwe

uwawu ewe wain mi mokikin. Nge en ka

amwoOchi ewe wain mi fokun mirina tori iei.”
11Tei aeuin manaman Jesus a fori lon Kana lon

Kalilea, iwe, notin kewe chon kaio ra ik i.

12 Miirin ei, Jesus me inan we me pwiin kewe
pwal notin kewe chon kaio ra feila Kapernaum.
Ikenan ra nonom lon ekoch ran. =

Jesus a feila lon ewe imwenfel
2.13-22
(Mat21.12-13; Mark 11.15-17; Luk 19.45-46)
13Twe, lupwen a arap fansoun dn ekewe chon
Juta chulapen Pasofer, Jesus a feila Jerusalem. =
14 A tolong lon ewe imwenfel o a kiina ekewe
mwadan mi amOmo kow, sip me lisom, pwal atekewe
mi mot ngeni chepel o akasiwili moni.
15Tei mine a piti efoch sl o aea le cheela ekewe
sip me ekewe kow meinisin senilon ewe
imwenfel. A atoropasa ekewe foiin moni o
akulata ekewe chepel an ekewe chon akasiwili

moni.
16 Twe, a kapas pochokiil ngeni ekewe mwén mi

amomo ekewe lisom, “Oupwe uwawu ekei
mettoch seni ikei. Oupwe ukitiu le fori pwe
imwen Semei epwe eu imwen amoémao.”

17Twe, nolin kewe chon kaio ra chechemeni
pwe a mak lon ekewe Toropwe mi Pin, “Ai Kot, ai
ekipwichi imwom mi pin a kiikiiri le Giti usun eu

ekkei.” ¢ . )
18 Miirin ekewe ndliwisen chon Juta ra Ureni,

“Meni sokun manaman ka tongeni fori om kopwe
pwari ngenikem pwe mi wor om pwiing pwe
kopwe fori ekei f6for?”

% 2:12: Mat4.13 ¥ 2:13: Eks 12.1-27 ¥ 2:17: Ko1f69.9

19Tesus a poliieniir, “Oupwe ataela ei imwenfel,
nge ngang Upwe ausefdlietd lon tikikin Glingat
ran,” ®

20 ITwe, ra aisini, “Ifa usun, en ka tongeni
ausefélietd ei imwenfel lon ukikin tltingat ran?
Nge ekewe chon atietad ei imwenfel ra angang
ngeni lon tikiikiin faik me wonu ier!”

21 Nge ewe imwenfel Jesus a kapas usun, iei
inisin.

22Tei mine lupwen Jesus a manausefél, n6lin
kewe chon kaio ra chechemeni pwe a fen apasa
ei. Ra liki mine a mak lon ekewe Toropwe mi
Pin, pwal mine Jesus a apasa.

Jesus a silei usun lapalapen aramas
2.23-25

23Twe, lupwen Jesus a nom lon Jerusalem
fansoun chulapen ewe Pasofer, chomong aramas
ra luki i, pun ra kiina ekewe manaman a fori.

24 Nge Jesus esap liikli ngeniir inisin, pun a silei
ekiekin letiper.

25 Esap wor lomoten &n eman epwe pwaéri

ngeni usun eman, pun a pusin silei mine a nom
lon leluker.

Jesus me Nikotemus
3.1-21

1Iwe, a wor eman mwén seni ewe mwichen
Farisi itan Nikotemus, i eman me lein ekewe
souemwenin ekewe chon Juta.

2Lon eu pwin dtei a feila ren Jesus o tireni,
“Rabbi, &m aia silei pwe en eman sense Kot a

% 2:19: Mat 26.61; 27.40; Mark 14.58; 15.29

tinato. Pun esap wor eman a tongeni fori ekei
sokun manaman en ka fori are Kot esap eti.”

3Jesus a Ureni, “Enlet, ipwe wesewesen uirenuk:
Esap wor eman a tongeni kiina Mwiin Kot are
esap upsefal”

4Nikotemus a aisini, “Epwe ifa usun dn eman
aramas epwe tongeni upsefal lupwen a chinlap?
Enlet, esap tongeni tolongsefal lon upwen inan o
uputiu fan aruuan.”

5Iwe, Jesus a lireni, “Enlet, ipwe wesewesen
urenuk: Esap wor eman a tongeni tolong lon
Mwin Kot are esap up ren koluk me Ngtin.

6 Eman aramas a upu seni saman me inan, nge
manauen ngun a up ren Ngunun Kot.

7Kosap weitifengeniik ren mine ta Urenuk:
Oupwe fokun upsefal.

8 Asepwdl a enien ia a mochen enila ie. Ka fen
rong nginglin, nge kosap silei ia a enito me ie, ika
ia a enila ie. Ina usun chok ren chokewe mi up
seni Ngunmifel.”

9Iwe, Nikotemus a aisini, “Epwe ifa usun an
epwe tongeni fis ei?”

10Jesus a polieni, “En eman sense mi lap lon
Israel, nge kosap weweiti usun ei?

11 Enlet, ipwe wesewesen iirenuk: Am aia kapas
usun mine aia silei o pwéarédtd mine aia kiina, nge
esap wor eman leimi a mochen etiwa mine aia
edni afalafal.

12 Ami ousap liikiiei lupwen ia kapas ngenikemi
usun mettochun ei fantfan. Ifa usun dmi oupwe
likiei lupwen tia kapas ngenikemi usun
mettochun lang?

13 Esap wor eman a feitd lang pwe N6tlin
Aramas chok, ewe mi feitiu seni ldng.

14“Usun Moses a atekiatd ewe serepenit seni
piras lon ewe fanuap0, iei usun Noiin Aramas
epwe tekiatd, ¢

15 pwe meinisin mi likii i repwe edni manau

esemiich. ) )
16 Pun iei usun Kot a echeni chon faniifan, pwe

a fangala Notln Aleman, pwe meinisin mi ik i
resap poutmwalila, pwe repwe edni manau

esemiich. . . )
17Pun Kot esap tinato Noiin won fantifan pwe

epwe apwlngu fantfan, nge a tinato pwe epwe
amanaua chon fanifan.

1816 a likii ewe Nau esap kiina feiengauen
apwlng, nge i0 esap luki i a fen kiina feiengauen
apwlng, pun esap liki Nolun Kot Aleman.

19Tei usun pwiinglin ewe apwliing: Ewe saram a
tolong lon fantifan, nge aramas ra efich
rochopwak lap seni saram, pun ar f6for a ngau.

2016 a fori mine a ngau a oput saram, esap
mochen tolong lon saram, pun a niuokus pwe an
kewe f6f6r repwe pwala.

21 Nge 16 a fori mine a let a tolong lon saram,
pwe ewe saram epwe pwardtd pwe mine a fori a
fori lon an aleasochisi Kot.”

Jesus me Johannes
3.22-30

22 Mliirin ei pworaus, Jesus me ndiin kewe chon
kaio ra feila lon ewe fani Jutea. Ikenan a nonom
rer eu fansoun o papataisi aramas.

% 3:14: Num 21.9

23 Nge Johannes a pwal papataisi aramas lon

Anon arap ngeni Salim, pun a wor chomong koluk
ikenan. Iwe, aramas ra feito ren o a papataisiir.

24 (Ei a fis me mwen &n Johannes tolong lon
fotek.) =

25Iwe, ekoch noiin Johannes kewe chon kaio ra
popuetd le anini ngeni eman re Juta usun ar
limeti inisiir me mettochur lon pwiingiin ar

lamalam. )
26 [we, ra feila ren Johannes o lreni, “Sense, ka

chechemeni ewe mwén a nom redm Gtiuen ewe
chanpupu Jortan, atewe ka kapas ngenikem

usun? lei a papataisi aramas o aramas meinisin
ra feila ren.”

27Johannes a pOlieni, “Esap wor eman a
tongeni angei och are Kot esap ngeni.

28 Plisin &mi oua tongeni pwdardtd pwe ngang la
apasa, ‘Sap ngang ewe Kraist, nge Kot a tinieito
me mwan.’” ¢

29 Ewe mwéan apwipwill s6f6 i pwiillien ewe
fin apwiipwiili s6f6. Nge chiechien ewe mwén
apwupwull s6f0 mi G unukiun o alseling a
pwapwa lupwen a rongorong mwelien ewe
mwdan apwupwull s6fo. Iei usun ai pwapwa a

unusochiila. o )
30T epwe fokun tekiatd, nge ngang lipwe

fefeitiu.”

Atewe mi feito seni Liing
3.31-36
31Twe, dtewe mi feito senilédng, i a lap seni

meinisin. Atewe mi pop seni faniifan, i chon

9 3:24: Mat 14.3; Mark 6.17; Luk 3.19-20 % 3:28: Joh 1.20

fanifan, a pwal kapas usun mettochun fantifan.
Nge atewe mi feito seni ldng a tekia seni meinisin.
321we, a pwdratd usun mine a fen kiina o
rongorong, nge esap wor eman a etiwa an kapas.
33Nge are eman epwe etiwa an kapas, a aletété
pwe Kot a let.
34Iwe, ewe eman Kot a tinato a apasatéd dn Kot
kewe kapas, pun Kot a aunusa ngeni Nginun.
35Ewe Sam a echeni N6tlin o atolonga mettoch

meinisin fan nemeneman.
3616 a luki ewe Nau a edni manau esemtch. I6
a likiimach ngeni ewe Nau esap edni ewe manau,

pwe én Kot song a nonom won.

4

Jesus me ewe Fin Samaria
4.1-42

1Twe, ekewe Farisi ra rongorong pwe Jesus a
asouldngala o papataisi chomong aramas lap seni
Johannes.

2 (Jesus ese piisin papataisi aramas, nge notin
kewe chok chon kaio.)

3Iei mine lupwen a rongorong met ra apasa, a
feila seni Jutea o liwinseféliti Kalilea.

4Lon an we sai a fetalelong lon Samaria.

5>Ieiusun a tori eu telinimw lon Samaria itan
Sikar, a arap ngeni ewe fani Jakop a ngeni notin
we mwaén itan Josef. =

6Tkenan a wor eu choniittu dn Jakop, nge Jesus
a mottiu Uniikln ei chOnlttu, pun a pekus ren an
fetal. Ei otun ina epwe leoloas.

9 3:35: Mat 11.27; Luk 10.22 ¥ 4:5: Ken 33.19; Jos 24.32

7Iwe, eman fin Samaria a feito pwe epwe ufuf
koluk. Nge Jesus a tliingor ngeni, “Kose kan
mochen tipwe tinlimi ekis koluk redm.”

8 (Noiin kewe chon kai6 ra feila lon ewe
telinimw pwe repwe kamo aner mongo.)

9Ewe fefin a iireni, “En eman re Juta, nge ngang
eman fin Samaria, ifa usun om kopwe tongeni
tlngor seniei iniimom koluk?” (Ekewe chon Juta
resap aeafengen kap me sepi me ekewe chon
Samaria.) *

10Twe, Jesus a pOlieni, “Are kopwe chok silei &n
Kot lifang, pwal dtewe mi tiingor ngonuk tinliman
koluk, kopwe fen tiingor ngeni, nge i epwe
ngonuk ewe kolukun manau.”

11 Ewe fefin a polieni, “Ai samol, esap wor om
pokit pwe kopwe aea le fif, nge ei chontttu a
alolol. Ia kopwe angei me ie ewe kolukun
manau?

12 Am we lewo Jakop a ngenikem ei chontittu. I

me ndiin kewe me noin kewe mwichen man
meinisin ra iin seni. Ifa usun, en ka lap seni

Jakop?”

13Jesus a poliieni, “I6 a Uin seni ei koluk epwe
kakasefal,

l4nge i0 a Uin seni ewe koluk ngang tipwe ngeni,
esap chiien kakasefél. Ewe koluk tipwe ngeni
epwe wiliti eu lenien pudchen kolukun manau
leutun mi atoto manau esemiuich.”

15 Ewe fefin a tireni, “Ai samol, kose mochen
kopwe ngeniei ei koluk! Miirin tisap chiien liwinto
ikei pwe Upwe ufif koluk.”

% 4:9: Esr 4.1-5; Ne 4.1-2

16Jesus a Uireni ewe fefin, “Kopwe feila o kori
pwiliiom, iwe, epwe etuk lupwen kopwe liwinto.”

17Ewe fefin a p6liieni, “Esap wor pwiiliiei.” Nge
Jesus a uireni, “Mi pwiing om apasa pwe esap wor
pwultiom.

18 Ka fen pwiiliieni limman mwén, nge ewe
eman ka pwiillieni iei esap wesewesen pwilliiom.
Ka kapas wenechar ngeniei.”

19 Miirin ewe fefin a lireni, “Ai samol, iei Ua silei
pwe en eman soufos.

20 Am kewe lewo ra fel ngeni Kot won ei chuk,
nge dmi chon Juta oua apasa pwe Jerusalem ina
chok ewe leni ia aramas repwe fel ngeni Kot ie.”

21Jesus a Ureni, “Nemin, kopwe liikiiei, epwe
war ewe fansoun lupwen aramas resap chien fel
ngeni ewe Sam won ei chuk ika lon Jerusalem.

22 Ami chon Samaria oua fel ngeni i6 ousap
silei, nge &m chon Juta aia fel ngeni i6 aia silei,
pun manau a pop seni chon Juta.

23Nge epwe war eu fansoun, nge iei a fen nom,
lupwen aramas repwe fel ngeni ewe Sam lon
manamanen ewe Ngiinliin Kot me ewe let, pun
ewe Sam a kiitta chokewe mi fel ngeni lon let.

24 Kot Ngiin, nge ren manamanen Nglinlin we
aramas ra chok tongeni fel ngeni lon let.”

25 Twe, ewe fefin a lireni Jesus, “Ua silei pwe ewe
Messaia epwe wareto, ewe mi iteni Kraist.
Lupwen epwe war, epwe asile ngenikich mettoch
meinisin.”

26 Jesus a pOlieni, “Ngang dtewe mi kapas
ngonuk.”

27Lon ewe chok otun néiin Jesus kewe chon
kaio ra liwinto. Ra weitifengeni pwe Jesus a
kapas ngeni eman fefin, nge esap wor eman leir a
aisini ewe fefin, “Met ka mochen?” are aisini
Jesus, “Pwota ka kapas ngeni ei fefin?”

28 Murin ewe fefin a likitala an we lenien koluk,

a liwiniti ewe telinimw o treni ekewe aramas mi
nom ikenan,

29 “Oupwe feito o nengeni ewe mwéan mi pwari
ngeniei mettoch meinisin ta fen fori. Ifa usun,
esap fen ieiiewe Kraist?”

30Tei mine ra towu seni ewe telinimw o feito
ren Jesus.

31Lon chok ei fansoun ekewe chon kaio ra
titlngor ngeni Jesus, “Sense, kopwele mongo.”

32Nge Jesus a poliieniir, “Mi wor anei mongo
ami ousap silei usun.”

33Iei mine ekewe chon kai6 ra popueté le
kapasfengen lefiler, “Ifa usun, mi wor eman a
uwato ren anan mongo?”

34Jesus a Ureniir, “Anei mongo0 ai lipwe
aleasochisi letipen ewe mi tiniei o awesala ewe
angang a awisa ngeniei pwe tipwe fori.

35 Ami oua apasa, ‘Mi chiien wor riianii maram,
murin epwe tori fansoun kinikin.” Nge tipwe
urenikemi, ‘Oupwe nenengeniochu ekewe tanipi,
pun Gén irdn lon ra nupula, pwe ra 6chiin ar
repwe kinikin.’

36 Ewe aramas mi kini ewe rds epwe angei
liwinin, epwe ionifengeni ekewe ua fan iten
manau esemuch. Iei usun ewe aramas mi fofot
pwal ewe mi kinikin repwe pwapwafengen.

37Pun a let ewe kapas, ‘Eman aramas a fofot,

nge pwal ewe eman a kinikin.’

38 Ngang Ua tinikemiila pwe oupwe Kini Gén eu
tanipi ami ousap angang ngeni. Pwal ekoch ra
angang 1kenan nge ami oua angei feiochin ar
angang.”

39Iwe, chomong me lein ekewe chon Samaria
lon ewe telinimw ra liikl Jesus, pun ewe fefin a
ura, “A pwari ngeniei mettoch meinisin tia fen
fori,”

40Tei mine lupwen ekewe chon Samaria ra feito
ren Jesus, ra fokun tlingor ngeni, pwe epwe
nonom rer. Iwe, Jesus a nonom ikenan lon

ukiikiin ruu ran. . L
41 Pwal chomong chon Samaria ra liiki Jesus

pokiten ar rongorong an afalafal.

42Twe, ra Ureni ewe fefin, “Iei aia lukulik, sap
pokiten chok mine ka apasa, nge pokiten dm aia
pusin rongorong an kapas. Iwe, am aia silei pwe i
wesewesen ewe Chon Amanauen chon fantfan.”

Jesus a apochokiila eman dt notin eman notiwis
4.43-54

43 Mlrin &n Jesus nonom ikenan lon tkiikiin ruu
rian, a towu seniir o feila Kalilea.

44 Pun pisin Jesus a apasa, “Eman soufos esap
wor meninin me lon pusin fantian.”

45 JTwe, lupwen a tori Kalilea, ekewe aramas mi
nom ikenan ra etiwa, pun ra fen feila ngeni ewe
chulapen Pasofer lon Jerusalem o kiina meinisin
mine a fori lon ewe chulap. =

46 Miirin Jesus a liwinseféliti Kana lon Kalilea, ia
a awili ewe koluk ngeni wain me ie. Iwe, a wor

% 4:44: Mat 13.57; Mark 6.4; Luk 4.24 % 4:45: Joh 2.23

eman nouwisen mwii lon Kapernaum, noin at a
samau. . _
47 Lupwen a rong pwe Jesus a feito seni Jutea

tori Kalilea, a feila ren o tliingormau ngeni pwe
epwe feila Kapernaum o apdchokiila notin we at
mi arap ngeni mala.

48 [we, Jesus a Ura, “Esap wor eman me leimi
epwe luku are esap kiina asisil me manaman.”

49 Ewe nolwis a poliieni, “Ai samol, kose
mochen etiei me mwen &n nei we epwe mala.”

50Jesus a iireni, “Kopwe feila, noumw we at
epwe manau!” Iwe, ewe mwan a liki mine Jesus

a Ureni o feila.
51Nge lupwen a chiien fetal ngeni lenian we,

noin kewe chon angang ra churi o apworausa
ngeni pwe noiin we at a manau.

52]we, a aisiniir inet fansoun a pochokiiletd. Ra
pOlieni, “Kulok eu leoloasen nénew ewe
pwichikar a towu seni.”

53 Miirin ewe sam a chechemeni pwe ina chék
ewe otun Jesus a kapas ngeni lon, “Noumw we &t
epwe manau.” Iei mine i me chon an famili
meinisin ra liku Jesus.

>4Jei ewe aruuen manaman Jesus a fori mirin
an feito seni Jutea o tori Kalilea.

)

Jesus a apdchokiila eman mwiin arun eu koluk
5.1-18

1 Miirin ei pworaus, Jesus a feila Jerusalem pwe
epwe fiti eu chulapen chon Juta.

% 4:46: Joh 2.1-11

2 Uniikiin ewe Asamalapen Sip lon Jerusalem a
wor eu koluk, a iteni Petesta lon kapasen Ipru.

Ikenan a wor eu ut mi wor limu refirefin lon.
3 Awor eu mwichen aramas mi chomong, ra

samau o kon lon ekewe ruum mi refiref: chon
mesechun, chon pechema me ekewe mi mwok.

[Ra witiwiti ewe koluk an epwe nono.

4Pun fan ekoch eman chon ldng néiin ewe
Samol a feitiu o anonoi ewe koluk. Iwe, ewe
aramas mi akomwolong lon ewe koluk miirin
chok an nono a tongeni pochokiiletd seni met
sokun samau a eéni.]

5SEman mwén a nom ikenan, a sasamau lon

ukikin ilik me walu ier.
6 Lupwen Jesus a kiina dtewe lon an kokon o a

rong pwe a sasamau lon fansoun langatam, a
aisini, “Ka mochen kiina pochokul?”

7Ewe chon samau a p6lieni, “Ai samol, esap
wor rei eman aramas epwe uweieila lon ewe
koluk lupwen a nono. Nge lupwen tia sotuni ai
upwe tolong lon, eman a fen akom mwei.”

8Iwe, Jesus a lireni ewe mwén, “Kopwe 1ité,
angei kiom o fetal.”

9Lon ewe chok otun ewe mwén a péchokiletd, a
angei kian o a popueta le fetal.

Ei a fislon eu ranin sapat.

10Tei mine ekewe ndiiwisen chon Juta ra tireni
ewe mwadan mi pOchdkiletd, “Ikenai ewe ranin
sapat, esap pwing ngeni allikiin ach lamalam
pwe kopwe uwei kiom.”

11Twe, a poliieni, “Ewe mwdn mi apdchokulaeita
a Ureniei pwe Upwe angei kiei o fetal.”

% 5:10: Ne 13.19; Jer 17.21

12Twe, ra aisini, “I6 we a lirenuk pwe kopwe
angei kiom o fetal?”

13 Nge ewe mwén mi pochokiiletd esap silei
Jesus, pun a wor chomong aramas lon ewe leni o
Jesus a chok anifila seniir.

14 Miirin chok ekis fansoun Jesus a kiina ewe
mwaén lon imwenfel o a Ureni, “Kopwe rongorong,
iei ka pOchokiiletd, kosap chien fori tipis, pwe
esap fis ngonuk och mi ngau seni ei.”

15 Mirin ewe mwaén a feila o Uireni ekewe
nouwisen chon Juta pwe Jesus ewe a apOchokuléta.

16 Twe, pokiten Jesus a apOchokiila ewe mwén
lon ewe rénin sapat, ekewe ndliwisen chon Juta ra
popueta le ariafotui Jesus.

17Nge Jesus a poliieniir, “Semei a ch6k akangang
tori ikenai, pwal ina usun ngang tipwe chok
akangang.”

18 Ren ekei kapas ekewe noiiwisen chon Juta ra
fokun alapala ar ekiekin mochen niela Jesus, pun
esap chok atai alliikiin ewe ranin sapat, nge a
pwal apasa pwe Kot Saman. Ren ei a piisin
andnn0i ngeni Kot.

An ewe Nau nemenem
5.19-29

19Twe, Jesus a pOlleniir, “Enlet, ipwe
wesewesen Urenikemi: Ewe Nau esap tongeni fori
och ren ptsin i, a chok fori met a kiina pwe Saman
a fori. Pun mine ewe Sam a fori, pwal ina chok

mine ewe Nau a fori. _ )
20 Pun ewe Sam a echeni ewe Nau o pwari

ngeni meinisin mine i a fori. Ewer, epwe fen mwo
nge pwari ngeni mettoch mi lap seni ekei, pwe
oupwe mairu ren.

21Jsun ewe Sam a amanaua ekewe mi méla o
ngenur manau, ina usun ewe Nau a fang manau

ngeni chokewe i a filiireta.

22 Ewe Sam esap pwal apwlingii eman, nge a
ngeni ewe Nau ewe wisen souapwing,

23pwe aramas meinisin repwe asamolu ewe
Nau usun chok ar asamolu ewe Sam. 10 esap
asamolu ewe Nau, esap pwal asamolu ewe Sam a

tinatoi. ) )
24 Enlet, ipwe wesewesen Urenikemi: 16 a

rongorong ai kewe kapas o liikii ewe mi tinieito a
edni manau esemuch. Esap tolong lon kapwiing,
pwe a towu seni mala o tolong lon manau.

25 Enlet ipwe wesewesen Urenikemi: Epwe war
ewe fansoun, nge a fen war, lupwen ekewe mi
mala repwe rongorong mwelien Nolin Kot, nge
chokewe mirongorong repwe kiina manau.

26 Usun chok ewe Sam i popun manau, iei usun
a fori pwe Nolin we pwal i popun manau.

27Twe, a ngeni ewe Nau ewe wis pwe epwe
souapwiuing, pun i ewe NOuin Aramas.

28 Qusap weitifengenikemi ren ekei kapas. Pun
epwe war ewe fansoun lupwen ekewe sotup
meinisin repwe rong mwelian

29 0 towu seni peiaser: Chokewe mi fori f6for
mirina repwe manausefal o kiina manau, nge
chokewe mi fori f6for mi ngau repwe manausefal
0 kiina apwiing. #

Kapasen pwarata usun Jesus
5.30-47

% 5:29: Tan 12.2

30 “Iwe, lisap tongeni fori och ren piisin inisi. Ua
apwingu aramas won met Kot a Uireniei. Iei mine
ai apwing a let, pun usap fori letipei, pwe letipen
ewe mi tiniei.

31 Are lipwe pwérdtd usun piisin ngang, pwdriei
esap let, esap pwal wor atichean.

32Nge mi wor pwal eman a pwardtéa usi, nge la
silei pwe mine a pwératd usi a let.

33 Ami oua tinala notimi soukiind ren Johannes,
iwe, mine i a pwérata a let. »

34Esap ren ai lipwe etiwa pwérien eman, nge la
chok apasa ei pwe oupwe kiina manau.

35Johannes a usun chok eu lamp, a tin o saram,
nge dmi oua chok mochen apwapwakemi lon

saraman ekis chok fansoun. o
36 Nge a wor och ai minen pwaérétd a lap seni dn

Johannes kapasen pwarétd: Ekewe fofor ewe Sam
a awisa ngeniei pwe uipwe fOri ra pwarata, pwe
ewe Sam a tiniei.

37Twe, ewe Sam mi tiniei a pwal pwarata usi.
Ami ousap fokun rongorong mwelian ika Kkiina
won mesan, ¥

38 ousap pwal amwdchii an kewe kapas lon
letipemi, pun dmi ousap luku dtewe 1 a tinato.

39 Ami oua achocho le kaio masouen ekewe
Toropwe mi Pin, pun oua ekieki pwe oupwe kiina
manau esemiuich lor. Ekei Toropwe mi Pin ra
pwarata usi.

40 Nge dmi ousap mochen feito rei pwe oupwe
eani ewe manadu.

41Usap mochen ai tipwe itef¢iila me ren aramas.

% 5:33: Joh 1.19-27; 3.27-30 ¥ 5:37: Mat 3.17; Mark 1.11; Luk
3.22

42 Nge ngang tia silei usumi. Ua silei pwe dmi
ousap echeni Kot lon lelukemi.

43 Ngang Uia feito fan iten Semei, nge dmi ousap
etiwael. Nge are pwal eman epwe feito fan pusin
itan, &mi oupwe etiwa i.

44 Ami oua sani &mi oupwe iteféiila me ren
eman me eman leimi, nge ousap kiitta dmi
itefotila me ren Kot. Epwe ifa usun &mi oupwe
tongeni lukuei?

45 Ousap ekieki pwe tipwe atipisikemi me mwen
Semei. Moses dtewe oua anomu ami apilukulik
won epwe atipisikemi.

46 Are Ami oua wesewesen liikii Moses, dmi
oupwe pwal lukiei, pun i a makkei usi.

47 Nge pokiten dmi ousap liki mine Moses a
makkei, epwe ifa usun ami oupwe tongeni liki
mine Ua apasa?”’

6

Jesus a amongoii limungeroti mwdn
6.1-15
(Mat 14.13-21; Mark 6.30-44; Luk 9.10-17)

1Twe, mirin ei pworaus Jesus a feila epek ewe
nomun Kalilea. (Ei noom a pwal iteni nomun
Tiperias.)

2Chomong aramas ra tapwela miirin, pun ra
kiina ekewe manaman Jesus a foriir lupwen a
apoOchokulata ekewe chon samau.

3 Miirin Jesus me néiin kewe chon kaio ra feita

won eu chuk o mottiu ikenan.
4Ei otun a arap fansoun ewe chulapen Pasofer

dn chon Juta.

> Iwe, Jesus a nenefetal o a kiina pwe chomong
aramas ra feito ren, iei mine a aisini Filip, “Ia
sipwe tongeni kamo mongo me ie, pwe epwe naf
ach sipwe amongoni ekei aramas meinisin?”

6Jesus a edni ei kapas ais an epwe sotuni Filip,
punia fen silei met epwe fori.

7Filip a pOlieni, “Ruopiikil f6tin moni silifer
esap naf ach sipwe kamo pilawa, pwe ina epwe
chok ekis met eman me eman ekei aramas epwe
angei.”

8 Pwal eman noiin chon kaid6 itan Andru, pwiin
Simon Petrus, a Ura,

9“A wor eman it ikei mi wor ren limefou
pilawa seni f6lin parli me ruoman ik. Nge ifa

usun, epwe naf ngeni ekei aramas meinisin?”
10Jesus a Ura, “Oupwe lireni ekewe aramas pwe
repwe mottiu.” A wor chomong fetil lon ewe leni,
iei mine ekewe aramas meinisin ra mottiu. A wor
ina epwe Ukikiin limungeroti mwan.
11 Miirin Jesus a angei ekewe pilawa, a iotekin
kilisou ngeni Kot wor o a ineti ngeni ekewe

aramas mi mot ikenan. Pwal ina chék usun mine
a fori ngeni ekewe ik. Ir meinisin ra angei uikiikiin

mine ra mochen.

12Twe, lupwen ekewe aramas meinisin ra
motila, Jesus a uireni notin kewe chon kaio,
“Oupwe ionifengenilusun ekewe mongo, pwe
esap wor och epwe solapala.”

13Tei mine ra ionifengeni meinisin o amasoua
engol me ruu chiitik ren lusun ewe mongo seni
ekewe limef6l pilawa seni fouin parli ekewe
aramas ra mongo.

14Twe, lupwen ekewe aramas ra kiina ewe

manaman Jesus a fori, ra apasa, “Enlet, iei i ewe
Soufos epwe feito won fantfan.”

15Jesus a silei pwe ra ekiekin feito o seikata fan
pochokil pwe epwe ar king, iei mine a su seniir o
liwinsefalitd won ewe chuk.

Jesus a fetal won matau
6.16-21
(Mat 14.22-33; Mark 6.45-52)

16 Twe, lupwen a tori lekuniol, néiin Jesus kewe
chon kaio ra feitiu ren ewe noom,

17ra totd won efoch wa o seresila epek ewe
noom pwe repwe sai ngeni Kapernaum. Iwe, a
pwinila, nge Jesus esamwo feito rer.

18 Nge miirin eu asepwél mi pdchokiil a enito,
pwe nonoon ewe noom a wattela.

19 Lupwen ekewe chon kai6 ra fen fotiilei waar
we ina epwe ukukin Gilliingat ika riianti mail, ra
kiina Jesus a fetalela won ewe matau o fetaleto
arap ngeni waar we. Iwe, ra fokun ruko.

20Nge Jesus a Ureniir, “Ousap niuokus! Ngang
eil”

21Twe, ra pwapwa pwe ra uwei Jesus won ewe
wa, nge lon ewe chok otun ewe wa a tori ewe leni
ia ra mochen sai ngeni ie.

Aramas ra Kiitta Jesus
6.22-24

22 Sorotdn ewe ran ewe mwichen aramas mi
nometiu epek ewe noom ra kiina pwe a chok wor

efoch wa a nom ikenan. Ra silei pwe Jesus esap
totd won ewe wa fiti néiin kewe chon kaio, pwe ir
chok ra sai.

23 Nge mi wor ekoch wa seni Tiperias ra il arap
ngeni ewe leni ia ra mongo ewe pilawa ie mirin
an ewe Samol iotekin kilisou won.

24Twe, lupwen ewe mwichen aramas ra kiina
pwe Jesus me noln kewe chon kaio resap nom
ikenan, ra tota won ekewe wa o saila
Kapernaum, pwe repwe kiitta Jesus.

Jesus i ewe Mongon Manau
6.25-59

25Twe, lupwen ekewe aramas ra kiina Jesus me
epek ewe noom, ra aisini, “Sense, inet ka feito
ikei?”

26 Jesus a pOlleniir, “Enlet, ipwe wesewesen
urenikemi: Oua Kiittaei pokiten oua mongo ewe
pilawa tori oua motila, nge ousap kiittaei pokiten
oua weweiti ai kewe manaman.

27 Qusap angang fan iten mongo mi tongeni
ngauala, nge oupwe angang fan iten mongo mi
nonomola tori manau esemtich. Iei ewe mongo
NoOUn Aramas epwe ngenikemi, pun Kot ewe Sam
a fen anomu won asisilen an tipeeu ngeni.”

28 Mirin ra aisini Jesus, “Met am aipwe fori, pwe
aipwe tongeni apwontiietd met Kot a mochen
aipwe fori?”

29Tesus a pOlleniir, “Kot a mochen pwe oupwe
liku atewe i a tinato.”

30Tei mine ra aisini, “Met sokun manaman
kopwe fOri pwe dm aipwe Kiina o likuk? Met
sokun fofor kopwe fori?

31 Am kewe lewo ra mongé ewe mana lon ewe
fantiapd, usun a mak lon ekewe Toropwe mi Pin,

‘A ngeniir ewe mongo seni lang pwe repwe
mongo. " ¢

32 Mirin Jesus a Ureniir, “Enlet, ipwe wesewesen
urenikemi: Esap Moses ewe mi ngenikemi ewe
mongo seni lang, nge Semei i ewe mi ngenikemi
ewe enletin mongo seni lang.

33Pun ewe mongo Kot a ngenikemi ina i dtewe a
feitiu seni lang 0 a fang manau ngeni chon
fanifan.” 3

34Iwe, ra Ureni, “Am samol, kopwe ngenikem ei
mongo fansoun meinisin.”

35 Miirin Jesus a ureniir, “Ngang ewe mongon
manau. 10 a feito rei esap fokun chiien echik, nge
10 a lukuei esap fokun chiien kaka.

36 Nge ngang lia lirenikemi pwe oua fen kiinaei,
nge ousap mochen likiei.

37Chokewe meinisin Semei a ngeniei, repwe
feito rei. Nge 10 a feito rei, isap fokun astela.

38 Pun 1ia feitiu seni lang pwe lipwe fori letipen
ewe mi tiniei, nge sap pusin letipei.

39Iwe, iei letipen ewe mi tiniei, pwe esap poiit
seniei eman lein chokewe i a ngeniei, nge tipwe
amanaueer lon ewe ranin sopolan.

40 Pun iei letipen Semei, pwe meinisin mi
nenengeni ewe Nau o likiu i repwe edni manau
esemiich. Ngang lipwe amanaueer lon ewe ranin
sopolan.”

41 pokiten ekei kapas ekewe chon Juta ra
popuetd le nglinlinglini Jesus, pun a apasa,
“Ngang ewe mongon manau mi feitiu seni lang.”

% 6:31: Eks 16.4,15; Kolf 78.24

42Twe, ra apasa, “Ifa usun, sap atei Jesus n6iin
Josef we mwan? Sia silei saman me inan. Pwota a
tongeni apasa pwe i a feitiu seni lang?”

43Jesus a pOlieni, “Oupwe Ukiitiu le ngiiniinglin
lefilemi!

44 Esap wor eman a tongeni feito rei are ewe
Sam mi tinieito esap panato rei. Iwe, tipwe
amanaua lon ewe ranin sopolan.

45 A fen mak lon puken ekewe soufos, ‘Aramas
meinisin repwe kaio me ren Kot.” Chokewe
meinisin mi aiseling ngeni alon ewe Sam o kaio
seni repwe feito rei. »

46 Usap apasa pwe a wor eman a fen kiina ewe

Sam. Atewe mi feito seni Kot, i chék ewe eman a
kiina ewe Sam. B e e
47 Enlet, ipwe wesewesen Urenikemi: 16 a likiiei

a edni manau esemiuich.

48 Ngang ewe mong0n manau.

49 Ami kewe lewo ra mongo ewe mana lon ewe
fanuap0, nge ra mala.

50 Nge iei ewe mong0 mi feitiu seni ldng, are
eman a mongo seni esap mala.

51 Ngang ewe mongon manau mi feitiu seni
lang. Are eman a mong0 ei mongo epwe manau
tori feilfeilachok. Iwe, ei mongo iei fitukei ngang
upwe fangala, pwe chon fantiifan repwe manau

ren.”
52 Miirin ekewe chon Juta ra popuetd le

aninifengen lefiler. Ra ais, “Epwe ifa usun an ei
mwan epwe amongou ngenikich fitukan?”

53]Iei mine Jesus a Ureniir, “Enlet, ipwe
wesewesen Urenikemi: Are ousap mongo fituken

% 6:45: Ais 54.13

NOUn Aramas o iinimi chaan, esap wor manau

lomi.
5416 a mongo fitukei o linlimi chai a edni manau

esemiich, nge ngang lipwe amanauaseféli lon ewe
ranin sopolan.
55 Pun fitukei iei wesewesen ewe mongo, nge

chai iei wesewesen ewe minen un. _
5616 a mongo fitukei o inlimi chai a nonom loi,

nge ngang tla nonom lon.

57Ewe Sam mi manau a tinieito, o pokiten ewe
Sam ngang Gia pwal manau. Iei usun i6 mi mongo
fitukei epwe manau pokiten ngang.

58 Iei ewe mongo mi feitiu seni lang. Esap wewe
ngeni ewe mongo ami kewe lewo ra mongo, nge
miirin ra méla. Atewe mi mongo ei mongo epwe

manau tori feilfeilachok.”
59]esus a apasa ekei kapas lupwen a afalafal

lon ewe imwen felikis lon Kapernaum.

Ekewe Kapasen Manau esemiich
6.60-71

60 Iwe, chomong lein n6lin kewe chon kaio ra
rongorong ekei kapas o ra uira, “Ei afalafal a kon
pOchokil. 10 a tongeni atiselinga?”

61Jesus esap rong seni eman mine ra kakapas
won, nge a pusin silei pwe ra nglinlinglin usun an
kewe kapas. Iei mine a Ureniir, “Ifa usun, oua
mochen likitala dmi likulik ren ekei kapas?

62 Epwe ifa usun are oupwe kiina Noiin Aramas
lon an liwinsefélitd ngeni ewe leni ia a nom ie me

mwan?-- .. .. .. .. .. .o
63 Ngiiniin Kot a afisdtd manau, nge pochokiilen

aramas esap fokun wor atichean. Ekewe kapas la
fen Uirenikemi ra edni Ngiin me manau.

64 Nge ekoch leimi resap luki.” Pun Jesus a fen
silei chok seni lepoputén 16 kana resap luki i,
pwal dtewe epwe afangama i.

65we, Jesus a sopwela le apasa, “Iei mine tipwe
urenikemi, pwe esap wor eman a tongeni feito rei,
are ewe Sam esap atufichi.”

66 Iwe, seni ei fansoun chomong me lein notin
Jesus kewe chon kaio ra kul seni o resap chiien
mochen tapwela murin.

671ei mine Jesus a aisini ekewe engol me
ruoman chon kaio, “Ifa usun, ami ousap pwal
mochen feila?” )

68 Simon Petrus a Ureni, “Am Samol, i6 aipwe
feila ren? En ka eadni kapasen manau esemtch.

69 Am aia liikii o silei pwe en Ewe mi Pin ka feito

seni Kot.” # o )
70Twe, Jesus a pOlueni, “Ifa usun, Usap

filikemiita engol me ruoman, nge fen eman leimi

eman Tefil?”
71]esus a kapas usun Jutas ndiin Simon

Iskariot, pun i eman seni ekewe engol me
ruoman epwe afangama i.

7

Jesus me pwiin kewe
7.1-9

1 Miirin ei pworaus, Jesus a chok saifetal lon
Kalilea, pun esap mochen saifetal lon Jutea,
pokiten ekewe nguiwisen chon Juta ra mochen
niela i.

% 6:69: Mat 16.16; Mark 8.29; Luk 9.20

2Nge a arap fansoun ewe chulapen likachoch
an ekewe chon Juta. #
31ei mine pwiin Jesus kewe ra tUreni, “Kopwe
feila seni ikei o feila Jutea, pwe noumw kewe
chon kai6 repwe kiina ekewe mettoch ka fori.
4Esap wor eman mi mochen epwe sil me lein
aramas a fori an kewe fofor le monomon. Iwe,
pokiten ka fori ekei f6f6r, kopwe pwérukela ngeni
chon fantiifan meinisin, pwe repwe silei usumw.”
5 Pun plisin pwiin kewe mwo nge resap liki i.
6Jesus a pOlleniir, “Esamwo tori ewe fansoun
mi fich ngeniei, nge dmi fansoun esap lifilifil.
7Chon fantifan resap tongeni oputakemi, nge ra
oputaei, pun lia pwdri ngeniir pwe ar f6f6r a ngau.
8 Ami oupwe feila ngeni ewe chulap. Ngang
usap mwo feila, pun esamwo tori ewe fansoun mi

fich féan itei.” o
9Tesus a apasata ekei kapas o nomola lon

Kalilea.

Jesus anom lon ewe Chulapen Likachoch
7.10-24

10 Miirin &n pwiin kewe feila ren ewe chulap,
Jesus a pwal feila. Nge esap feila le pwépwala,
pwe le monomon chdok.

11Iwe, ekewe noliwisen chon Juta ra kiitta Jesus
lon ewe chulap. Ra ais, “Ifa i atewe?”

12 Ekewe aramas lon ewe chulap ra
monglninglinfengen usun i. EKkoch ra apasa, “I
eman aramas0Och,” nge pwal ekoch ra apasa,
“Apw, a chok atupu ekewe aramas.”

% 7:2: Lif 23.34; Tut 16.13

13 Nge esap wor eman a kapas usun Jesus le
pwapwadla, pun ra niuokusiti ekewe notwisen
chon Juta.

14 Lupwen a tori esopun ekewe rdnin chulapen
likachoch, Jesus a feitid lon ewe imwenfel o
popueta le afalafal.

15 Twe, ekewe notliwisen chon Juta ra mairt ren
an kapas o ra apasa, “Pwota iei me silelapen ei
mwadn, nge esap fiti sukul?”

16 Miirin Jesus a p6lieniir, “Mine tia edni afalafal
esap pusin ai, nge a pop seni Kot ewe mi tinieito.
1716 a mochen fori letipen Kot epwe silei ika
mine tia edni afalafal a feito seni Kot, are tia chok

kapas fan pusin itei.

18 Eman mi kapas fén piisin itan, a chok piisin
kiitta itetiochiin. Nge eman mi kiitta iteti0chiin
ewe eman a tinato, i eman aramas mi let, nge
esap wor och mine a mwal won.

191fa usun, Moses esap ngenikemi ekewe
Allik? Nge esap wor eman leimi a aleasochisi

ekewe Alltik. Pwota oua ekiekin nieila?”
20 Ekewe aramas ra p0lieni, “Eman antin

rochopwak a wéanuk. 10 a ekiekin niikela?”

21Jesus a polileniir, “Ua fori eu chék manaman,
nge dmi meinisin oua mairu ren.

22Twe, Moses a alliikk pwe oupwe sirkomsaisi
noumi at. (Nge ei esap pop seni Moses, nge dmi
kewe lewo ra popuetd.) Iei usun oua sirkomsaisi
eman it lon ewe réanin sapat. *

23 Are dn Moses kewe Alliik resap ta ren dmi
sirkomsaisi eman at lon ewe ranin sapat, pwota

% 7:22: Ken 17.10; Lif 12.3



JOHANNES 7:24 XXXIV JOHANNES 7:32

oua song ngeniei pokiten tia apdchokildtd unusen
inisin eman mwaén lon ewe ranin sapat? =

24 Ousap apwiingli eman ren mine oua kiina me
likiin, nge oupwe edni apwiing fan pwiing.”

Ifa usun, epwe Jesus ewe Kraist?
7.25-31

25 Twe, lon ewe chok otun ekoch aramasen
Jerusalem ra popueta le ais, “Ifa usun, sap ieii
ewe mwdan ekewe nouwis ra ekiekin ar repwe
niela?

26 Nengeni, a kapas le pwapwala, nge esap wor
eman a poOlueni! Ifa usun, ir mi silei pwe i Kraist?

27Nge lupwen Kraist epwe war, esap wor eman
epwe silei ia a feito seni ie.”

28Twe, lupwen Jesus a afalafal lon ewe
imwenfel, a letidmong le apasa, “Ifa usun, oua
wesewesen sileei? Oua silei ia Uia feito me ie?
Ngang usap feito fan pusin itei, nge ewe mi tinieito
alet. Ami ousap silei i.

29 Nge ngang Ua silei i, pun ngang tia feito seni, i
a tinieito.”

30 Miirin ra sotuni ar repwe turufi, nge esap
wor eman a atapa, pun esamwo tori an fansoun.

31Nge chomong aramas lon ewe mwich ra liku
ioraapasa, “Lupwen Kraist epwe war, ifa usun,
epwe fori chomong manaman lap seni ekewe
manaman ei mwén a fori?”

Ra tinala chon kiin6 pwe repwe turufi Jesus
7.32-36 o .
32Twe, ekewe Farisi ra rongorong dn ekewe

aramas mongliningiin won ekei mettoch usun
Jesus, iei mine ir me ekewe souasor milap ra

% 7:23: Joh 5.9

tinala ekoch chon timwiini imwenfel pwe repwe
turufi Jesus.

33 Miirin Jesus a apasa, “Ekis chok fansoun tipwe
chiien nom remi, mirin Upwe feila ren ewe mi
tinieito.

34 Ami oupwe Kkiittaei, nge ousap kiinaei, pun
ousap tongeni feila ewe ia iipwe nom ie.”

35Iwe, ekewe noliwisen chon Juta ra
kapasfengen lefiler, “Ia i epwe feila ie, pwe &m
aisap tongeni kiina? Ifa usun, epwe feila lon
ekewe telinimwen chon Krik, ia notich aramas ra
toropasfeil ie o afalafala ekewe chon Krik?

36 Met wewen an apasa, ‘Oupwe kiittaei, nge
ousap kiinaei, ousap pwal tongeni feila ia tipwe
nom ie?””

Ewe chanpupun Kolukun Manau
7.37-39

37Lesopolan ranin ewe chulap, iei ewe ran mi
fokun atichea, Jesus a 1itd o apasa fan letidomong,
“I6 a kaka epwe feito rei o un!

3816 a likliei usun ekewe Toropwe mi Pin ra
apasa, chanpupun kolukun manau repwe puwu

seni lelukan.” . )
39Tesus a kapas won ei usun ewe Nglinmifel,

chokewe mi liikii i repwe angei. Lon ena fansoun
Kot esamwo tinato Nginmifel, pun Jesus esamwo
tolong lon lingan.

Ekewe aramas ra tipefesen
7.40-44

40 Twe, ekoch ekewe aramas me lon ewe mwich
ra rongorong dn Jesus kapas o ra apasa, “El mwén
iwesewesen ewe Soufos.”

41 Nge ekoch ra apasa, “I ewe Kraist.” Nge pwal
ekoch ra apasa, “Kraist esap feito seni Kalilea.

42 Ekewe Toropwe mi Pin ra apasa, pwe Kraist
epwe eman mwirimwirin Tafit, epwe uputiu lon

Petleem ewe telinimwen Tafit.” _
43Tei usun a fis tipefesen lon ewe mwich

pokiten Jesus.

44 Ekoch ra mochen turufi i, nge esap wor eman
a atapa.

Ekewe noiiwisen chon Juta resap liikii
7.45-52

45 Iwe, lupwen ekewe chon tliimwiinii imwenfel
ra liwinsefél, ekewe souasor milap me ekewe
Farisi ra aisiniir, “Pwota ousap etekinato?”

46 Ra pOlieni, “Esap wor eman aramas a
afalafal usun an ei mwén afalafal.”

47 Ekewe Farisi ra aisiniir, “Ifa usun, ei mwén a
pwal atupukemi?

48 Ifa usun, a wor eman lein ekewe nouiwis ika
ekewe Farisi a ik i?

49 Ei mwichen aramas esap silei dn Moses kewe
Allik, iei mine ra nom fin dn Kot aniimamau.”

S0 Eman me lein ekewe Farisi Nikotemus, dtewe
a fen feila churi Jesus me mwan, a lreni
chiechian kewe,

51“Lon pwiingiin ach kewe Alltik sisap tongeni
apwingl eman aramas me mwen ach sipwe
rongorong ngeni an pworaus o kittadchii met a
fOri.”

52Ra pOlieni, “Ifa usun, pwal en eman re
Kalilea? Kopwe kiitta lon ekewe Toropwe mi Pin
0 kiina, pwe esap wor eman soufos epwe feito
seni Kalilea.”

8

Ra sereni eman fefin lupwen a lisowu
8.1-11

1[Miirin ekewe aramas ra feila lon en me
lenian, nge Jesus a feitd won ewe Chukun Olif.

2Lesosorusichin sorotin ewe rin a liwinsefaliti
ewe imwenfel. Iwe, ekewe aramas meinisin ra
mwicheto ren, nge Jesus a mottiu o popueta le
afalafaleer.

3Iwe, ekewe Sensen Alliikk me ekewe Farisira
etekinato eman fefin ra sereni lon an lisowu. Ra
autai ewe fefin me mwen meser meinisin

40 Ureni Jesus, “Am aia sereni ei fefin lon an
lisowu.

5 Lon Alliikiin ach lamalam, Moses a alliik pwe
ei sokun fefin aramas repwe mone ngeni fau tori
an epwe mala. Nge met en kopwe apasa usun ei
fefin?” =

6 Ra apasa ei fan iten ar repwe sirei Jesus, pwe
epwe wor och mine repwe tongeni aturu won.
Nge Jesus a pworotiu o makkei won ewe pwil
ren autun poun.

7Iwe, lupwen ra kit ikenan o kapas ais
ngeni, Jesus a weneta o ureniir, “I6n leimi esap
wor an tipis epwe akom le monei ei fefin ngeni
aefoun fau.”

8 Miirin a pworesefdlitiu 0 makkei won ewe
pwul.

9Iwe, lupwen ar rong ekei kapas, ra chok feila
eman mirin eman, nge ekewe chinlap ra akom.
Iwe, Jesus chok a nom ikenan, pwal ewe fefin mi
ukuta ren.

% 8:5: Lif 20.10; Tut 22.22-24

10Tesus a wenetd o lireni ewe fefin, “Ikafa ir
ekewe mwén? Esap chiien wor eman a nom an
epwe apwinguk ngeni méla?”

11 Ewe fefin a polieni, “Ai samol, esap chiien
wor eman leir a nom.” Miirin Jesus a tira, “Usap
pwal fokun apwiinguk. Kopwe feila, nge kosap
chiien fori tipis.”]

Jesus ewe saramen faniifan
8.12-20

12Twe, Jesus a kapassefdl ngeni ekewe aramas
0 Ureniir, “Ngang ewe saramen fantifan. I0 a
tapweto miri epwe edni ewe saramen manau,
nge esap fetal lon rochopwak.” #

13Tei mine ekewe Farisi ra tireni, “Ka eéni
kapasen pwardta usun pusin en, nge om pwarata
esap pwung.” ¢

14Jesus a polieniir, “Inamwo are tia pwarata
usun pusin ngang, nge ai pwaratd a pwing, pun
Ua silei ia UGia feito me ie o ia Upwe feila ie. Nge ami
ousap silei ia Uia feito me ie are ia Upwe feila ie.

15 Ami oua eéini apwiing lon riinien aramas.
Ngang usap apwungu eman.

16 Nge are lipwe apwiingii eman, ai apwiing
epwe let, pun ngang Usap aleman chok lon, pwe

ewe Sam mi tinieito a etiei. )
17 A fen mak lon dmi kewe Alliik, pwe are

ruoman aramas a wewefengen pwdrier, mine ra
pwarata a pwing.

18 Ngang lia pwardtd usun pisin ngang, nge ewe
Sam mi tinieito a pwal pwardata usi.”

% 8:12: Mat5.14;Joh 9.5 % 8:13: Joh 5.31

19 Miirin ra aisini, “Ia semom a nom ie?” Jesus a
polieniir, “Ami ousap sileei are silei Semei. Are
oupwe sileei, oupwe pwal silei Semei.”

20 Ekei kapas Jesus a aea lupwen a afalafal lon
ewe imwenfel, lon ewe leni ia ekewe lenien asor
ra nom ie. Iwe, esap wor eman a turufi, pun esap
tori mwo an fansoun.

Ousap tongeni feila ia ngang tipwe feila ie
8.21-30

21Twe, Jesus a kapassefdl ngeniir, “Ngang tipwe
feila. Ami oupwe Kiittaei, nge oupwe méla lon dmi
tipis. Ousap tongeni feila ia tipwe feila ie.”

22Tei mine ekewe noiliwisen chon Juta ra apasa,
“A Ura pwe sisap tongeni feila ia i epwe feila ie.
Ifa usun, wewen ei pwe epwe pusin niela?”

23Jesus a polileniir, “Ami oua pop seni ei faniifan,
nge ngang Ua feito seni lang. Ami oua seni ei
fanifan, nge ngang tisap seni ei fantfan.

24Tei popun ai uirenikemi pwe oupwe maéla lon
dmi tipis. Pun are ousap liktiei pwe ‘Ngang chok
ewe Eman’, oupwe fokun méla lon dmi tipis.”

25Twe, ra aisini, “I6 en?” Jesus a poliieniir, “Ua
fen Uirenikemi seni lepoputén i6 Ngang.

26 Mi wor chomong mettoch tipwe apasa usumi,
pwal chomong kapasen atipisi fan itemi. Nge
dtewe mi tinieito a wenechar. Iwe, ngang tia chok
asile ngeni faniifan mine tia rong senii.”

27Twe, resap weweiti pwe Jesus a kapas ngeniir

usun Saman. o
28Tei mine a Ureniir, “Lupwen oupwe atekiata

ewe NOUn Aramas, mirin oupwe silei 10 Ngang.
Oupwe pwal silei pwe Usap fori och ren piisin



JOHANNES 8:29 xl JOHANNES 8:38

ngang, nge ua chok apasa mine Semei a aiti
ngeniei.

29Twe, ewe mi tinieito a etiei. Esap likitiei ai
Upwe aleman, pun ua fori mine a pwapwa ren

fansoun meinisin.” . )
30 Chomong aramas mi rongorong én Jesus

kapas usun ekei mettoch ra luki i.

Aramas mi ngas me aramas mi fotek
8.31-47

31 Miirin Jesus a uireni ekewe chon Juta mi liki i,
“Are oupwe aleasochisi ai kewe kapas, oupwe

wesewesen nei chon kaid.
32 Qupwe silei ewe let, nge ewe let epwe

angasakemi.”

33we, ra poliieni, “Am aia mwirimwirin
Apraham, esap fokun wor eman a notinikem
amanau. Met wewen om apasa, ‘Ami oupwe
ngasala?’ ”

34 Nge Jesus a Ureniir, “Enlet, ipwe wesewesen
Urenikemi: Aramas meinisin mi fori tipis ra
nonom fdn nemenien tipis usun eman amanau.

35Eman amanau esap chon ewe famili a
angang ngeni fansoun meinisin, nge eman nau i

chon ewe famili tori feilfeilachok.
36 Iwe, are ewe Nau a angasakemi, oupwe

wesewesen ngasala.

37Ngang mi silei pwe &mi mwirimwirin
Apraham. Nge &mi oua sotuni d&mi oupwe nieila,
pun ousap mochen etiwa ai kewe kapas.

38 Ja kapas usun mine Semei a aiti ngeniei, nge
dmi oua fori mine sememi a urenikemi.”

% 8:33: Mat 3.9; Luk 3.8

39Iwe, ra lreni, “Apraham semelapem.” Jesus a
pOlieniir, “Are dmi wesewesen nouin Apraham,
oupwe pwal fori sokun f6for Apraham a fori.

40 Met 1ia fOri, tia ch6k mochen aiti ngenikemi
ewe let ilarong me ren Kot, nge dmi oua sotuni
ami oupwe nieila. Apraham esap fori ei sokun
fofor,

41 Ami oua fori mine sememi a fori.” Iwe, ra
pOlieni, “Am aisap upun leroch, &m aia semeni
eman chok Sam, iei i Kot.”

42Jesus a Ureniir, “Are Kot sememi, &mi oupwe
echeniei. Pun ngang uia feito seni Kot, nge iei iia
nom ikei. Ngang usap feito fan pusin itei, ngeia
tinieito.

43 Pwota ousap weweiti mine tia lirenikemi? Ina
popun dmi ousap mochen rongorong ai kewe
kapas.

44 Ami noiin sememi, ewe Tefil, 4mi oua chok
mochen apwoniietd mochenin sememi. I eman
chon niela aramas seni lepoputéan, esap fokun
nom won pekin let, pun esap wor let ren. Lupwen
a kapas chofona, a chok fos lon 6riinian, pun i
eman chon chofona me semen chon chofona.

45 Nge pokiten tia edni kapas mi let, iei popun
ousap lukiei.

4616 leimi a tongeni alletdtd pwe ngang Ua tipis?
Are Ua apasatd mine a let, pwota ousap likuei?

47 Eman mi feito seni Kot a atliseling ngeni
kapasen Kot. Nge dmi ousap feito seni Kot, iei
mine ousap mochen atselingaei.”

Jesus me Apraham
8.48-59

48 I[we, ekewe chon Juta ra lireni Jesus, “Ifa
usun, esap pwing &m apasa pwe en eman re
Samaria, nge eman aniin rochopwak a wanuk?”

49Jesus a poliieniir, “Esap wor eman antin
rochopwak a wéniei. Ngang tia asamolu Semei,
nge dmi ousap asamoluei.

50 Ngang Uisap plsin kiitta ai ling. Nge mi wor
eman a kitta ling féan itei, i pwal ewe souapwiing.

>1Enlet ngang lipwe wesewesen Urenikemi: 16 a
aleasochisi ai kewe kapas esap fokun mala.”

52we, ekewe chon Juta ra lireni, “Iei dm aia silei
pwe eman aniin rochopwak a wénuk. Apraham a
mala, pwal ekewe soufos ra méla, nge en ka apasa
pwe i0 a aleasochisi om kewe kapas esap fokun

mala.
53Ifa usun, ka ekieki pwe ka lap seni

semelapach Apraham? I a méla, pwal ekewe
soufos ra méla. Ka ekieki pwe en i6?”

>4Iwe, Jesus a pOlieniir, “Are Uia pusin kiitta ai
ling, eiling esap wor lomotan. Ewe eman mi
alingaei, i Semei, ewe eman oua apasa pwe i ami
we Kot.

55 Ami ousap fokun silei Kot, nge ngang Uasilei
i. Are lipwe apasa pwe Usap silei i, ipwe eman
chon chofona usun chok &mi. Nge ngang tia sileii
o0 aleasochisi an kapas.

56 Apraham sememi we a fokun pwapwa pwe
epwe le kiina fansoun ai feito. A kiina ewe
fansoun o pwapwadsini.”

>7Ekewe chon Juta ra Uureni, “En kosamwo ierini
lime, nge ka fen kiina Apraham?”

58 Jesus a pOlieniir, “Enlet lipwe wesewesen
urenikemi: Me mwen &n Apraham esamwo

uputiu, ngang uia fen nom.”

59 Lupwen ekewe aramas ra rong ekei kapas, ra
angei fau pwe repwe mone ngeni. Nge Jesus a
opola o towu seni ewe imwenfel.

9

Jesus a aneneloi mesen eman mi upuchun
9.1-12

1Twe, lupwen Jesus a fetalela, a kiina eman
mwan mi upuchun.

2No6in kewe chon kai6 ra aisini, “Sense, tipisin
10 pwe ei mwan a upuchun? Pusin tipisin ika
tipisin saman me inan?”

3Jesus a poliieniir, “Esap tipisin ei mwaén, esap
pwal tipisin saman me inan, nge ei a fis pwe
manamanen Kot epwe pwé lon manauan.

4Lupwen a chiien rén, iipwe fokun fori
angangen ewe mi tinieito. Pwin epwe war
lupwen esap wor eman a tongeni angang lon.

> Lupwen tla nom won fantifan, ngang saramen
fanufan.” =

6 Miirin &n Jesus apasa ei, a atufetiu lepwiil, a
0lolu ewe pwil ren atufan o tofatd ewe pwakak
won mesen ewe mwan.

7Iwe, a Ureni, “Kopwe feila ores lon ewe koluk
Siloam.” (Wewen Siloam ‘tinala’) Iei mine ewe
mwadn a feila o oresi mesan, iwe, a liwinto o kiina
mwan.

8 Miirin chon arun me chokewe mi kukiina ei
mwdn me mwan lon an tiitlngor lifangan, ra ais,
“Ifa usun, sap iei i ewe mwéan mi momot o
titlngor lifangan?”

% 9:5: Mat 5.14; Joh 8.12

9Ekoch ra apasa, “Ewer, iei i,” nge pwal ekoch
ra apasa, “Apwi, sap i, a chOk wewe ngeni.” Iei
mine ewe mwaén a pusin Ura, “Ngang dtewe.”

10Iwe, ra aisini, “Met a fis pwe ka tongeni kiina

mwomw?” . -
11 A pélieniir, “Ewe mwan itan Jesus a 616li och

pwil, iwe, a tofatd ewe pwakak won mesei o
Ureniei pwe Upwe feila Siloam o oresi mesei ie. Iei
mine Ua feila, nge lon ewe chok otun lia ores, la
kiina mwei.”

12Twe, ra aisini, “Ia a nom ie dtewe?” Ewe mwién
a pOlueni, “Use silel.”

Ekewe Farisi ra chosani usun ¢n Jesus achikaratd

ewe mwdn
9.13-34

13 Miirin ra emwenala ewe mi mesechun me
mwan ren ekewe Farisi.

14Lon ewe ran Jesus a 0161 och pwiil o toféta

ewe pwakak won mesen ewe mwén pwe a
nenela, iei eu rdnin sapat.

15 Twe, ekewe Farisi ra aisinisefdli ewe mwén
usun an kiina mwan. A Ureniir, “A tofatd och
pwakak won mesei, iwe, Gia oresiei, nge iei ia
tongeni kiina mwei.”

16 Ekoch lein ekewe Farisi ra apasa, “Ewe
mwadan mi fori ei esap tongeni feito seni Kot, pun
esap aleasochisi ewe alliikiin sapat.” Nge pwal
ekoch ra apasa, “Epwe ifa usun @&n eman chon
tipis epwe tongeni fori ei sokun manaman?” A

wor kinikinfesen lefiler.
17Tei mlne ekewe Farisi ra aisiniseféli ewe
mwan, “Met en ka apasa usun I, punia aneneloi

mesom?” Iwe, ewe mwan a pOlieni, “I eman
soufos.”

18 Nge ekewe notliwisen chon Juta resap mochen
liku, pwe ewe mwén a chun me mwan o
kuinasefali, tori ra titi saman me inan.

19Twe, ra aisiniir, “N6iimi ei mwén oua apasa
pwe a upuchun? Ifa usun an fis pwe a tongeni
kiina mwan iei?” )

20 Saman me inan ra p6lieni, “Am aia silei pwe
dtena n0um, aia pwal silei pwe a upuchun.

21 Nge am aisap silei ifa usun an a tongeni kiina
mwan, aisap pwal silei ika i0 a aneneloi mesan.
Oupwe pusin aisini, a tongeni pisin polieni, pun a
watte ierin.”

22 Saman me inan ra apasa ei ititin kapas, pun
ra niuokusiti ekewe nouiwisen chon Juta. Pun
ekewe nouwis ra fen tipeeufengen, pwe i0 mi
pwératd pwe Jesus ewe Kraist epwe katowu seni
ar we mwich lon ewe imwen felikis.

23]ei popun saman me inan ra apasa, “A watte
ierin, oupwe pusin aisini.”

24Twe, ra kokkorato ewe mwéan mi mesechun
me mwan fan aruuan o ureni, “Kopwe pwon fan
mesen Kot pwe kopwe pwarétd mine a let! Am aia
silei pwe ei mwédn mi anenelok i eman chon tipis.”

25 Ewe mwiéin a p6liieni, “Usap silei ika i eman
chon tipis ika esap. Nge eu chok 1ia silei, pwe lia
mesechun, nge iei Gia kina mwei.”

26 M{irin ra aisini, “Met a fori ngonuk? Ifa usun
an aneneloi mesom?”_

27Twe, a polieniir, “Ua fen lirenikemi, nge ami
ousap auselinga. Pwota oua mochen
rongorongsefal? Ifa usun, &mi oua pwal mochen

noin chon kaio?” o
28 Jwe, ra edni kapas turunufas ngeni o iireni,

“En nodin enan mwan chon kaio, nge &m noin
Moses chon kaid.

29 Am aia silei pwe Kot a kapas ngeni Moses me
lom, nge enan mwén dm aise fen mwo nge silei ia
a feito me ie.”

30 Ewe mwaén a polieniir, “Mwa met me
amairiin ei mettoch! Ami ousap silei ia a feito me
ie,ngeia aneneloi mesei.

31Kich sia silei pwe Kot esap atiseling ngeni dn
ekewe chon tipis tiingor, nge a auseling ngeni
eman mi meniniti i o fori letipan.

32 Seni lepoputén fanifan, esap wor eman a
aneneloi mesen eman aramas mi upuchun

33Tka pwe ei mwdan mi aneneloi mesei esap
feito seni Kot, esap tongeni fori och mettoch.”

341we, ra ureni, “En ka uputiu lon tipis o mérita
lon tipis, pwota ka ekiekin afalafalakem?” Iwe, ra
atowu ewe mwdn seni ewe imwen felikis.

Mesechun lon pekin Ngtin
9.35-41

35Iwe, Jesus a rong pwe ra atowu ewe mwén
seni ar we imwen felikis. Lupwen a kiina i, a
aisini, “Ifa usun, ka liikii ewe NOiin Kot?”

36 Ewe mwén a polieni, “Ai samol, i dtewe,
kopwe aiti ngeniei, pwe ngang tipwe tongeni liki
1

37Jesus a Uireni, “Ka fen kiina i, ina i tewe mi
kapas ngonuk.”

38 Miirin ewe mwdn a apasa, “Ai Samol, tia
lukd!” Iwe, a fotopwasuketiu mwan o fel ngeni.

39 Twe, Jesus a tireni, “Ua feito lon faniifan pwe
Upwe edni apwiing, pwe chokewe mi chun repwe

kiina mwer, nge chokewe mi kiina mwer repwe
chun.” o
40 Iwe, ekoch Farisi mi nom ren ra rongorong

met a apasa o ra aisini, “Met, &m aia pwal chun?”

41Jesus a pOlieniir, “Are &mi oupwe chun, esap
wor ami tipis. Nge iei ami oua apasa pwe oua
tongeni kiina mwemi, iei popun ami tipis a chok
nonom womi.”

10

Pworausen awewe usun ewe Chon Mas
10.1-6

1Twe, Jesus a Uira, “Enlet, ipwe wesewesen
urenikemi: 10 esap tolong lon asamen lenien sip,
nge a totd me ekis o tolong, i eman chon sold me
eman chon achomau.

2Nge i6 mi tolong lon ewe asam, ina i ewe chon
masen sip.

3Ewe chon masen ewe asamen lenien sip epwe
suki ngeni ewe asam. Ekewe sip repwe rong
mwelian lupwen epwe kori iten eman me eman
noln kewe sip, iwe, epwe emweniirewu likiin.

4Lupwen epwe emweniirewu liikiin, epwe
akom mwer. Iwe, ekewe sip repwe tapwela
miurin, pun ra silei mwelian.

5 Resap tapwela miirin pwal eman me liikiin,
nge repwe su seni, pun resap silleni mwelian.”

6Jesus a apworausa ngeniir ei pworausen
awewe, nge ir resap wewe ren.

Jesus ewe Chon Mas mi dch
10.7-21

71ei mine Jesus a apasasefali, “Enlet tipwe
wesewesen Urenikemi: Ngang ewe asam fén iten
ekewe sip.

8 Chokewe meinisin ra akomwoto mwei ir chon
sold me chon achomau, nge ekewe sip resap
alseling ngeniir.

9Ngang ewe asam. I6 a tolong lon ei asam epwe
kiina manau. Epwe tolong o towu o kiina anan.

10 Eman chon solé a chok feito pwe epwe sosola
me ninni me akkatai. Ngang tia feito pwe oupwe
edni manau, iei ewe manau mi somwola.

11“Ngang ewe chon mas mi 6ch. Ewe chon mas
mi 0ch a fangala manauan fandsengesin ekewe sip.

12Nge ewe aramas mi mo, i esap ewe chon mas
mine néun kewe sip, lupwen a kiina pwe eman
wolif a feito, a likitala ekewe sip o stila. Miirin ewe
wolif a turufi ekewe sip o atoropaseer.

13 Ewe aramas a siila, pun i eman mi mo, esap
ekieki manauen ekewe sip.

14Ngang ewe chon mas mi 6ch. Ngang uia silei
nei sip kana o ir ra sileei,

15 ysun chok Semei a sileei 0 ngang tia silei
Semei. Iwe, ngang Gia fangala manauei
fandsengesin ekewe sip. »

16 A pwal wor ekoch nei sip resap nonom lon ei
lenien sip. Ngang tipwe pwal fokun emweniireto.
Repwe atuiseling ngeni mweliei. Mirin epwe wor
eu chok mwichen sip me eman chon mas.

17“Iwe, Semei a echeniei, pun ia fangala
manauei pwe Upwe angeesefali.

% 10:15: Mat 11.27; Luk 10.22

18 Esap wor eman epwe angei seniei manauei,
nge Ua fangala seni piisin letipei. Mi wor ai
pwiiling ai Upwe fangala, a pwal wor ai pwiiling ai
Upwe angeesefdli. Iei usun mine Semei a alliik
ngeniei, pwe tipwe fori.”

19Twe, pokiten ekei kapas ekewe chon Juta ra
pwal kinikinfesen lefiler.

20 Chomong me leir ra apasa, “Eman aniin
rochopwak a wéni! A umwesila! Pwota oua
alseling ngeni?”

21 Nge pwal ekoch ra apasa, “Ekei kapas esap
alon eman aramas eman aniin rochopwak a
wani! Ifa usun, eman aniin rochopwak epwe
tongeni aneneloi mesen chon chun?”

Jesus esap tiw me ren ekewe chon Juta
10.22-42

22Twe, a fis ewe chulapen Efinunen ewe
imwenfel lon Jerusalem.

23Lon ena otun a tori fansoun patapat.
Lupwen Jesus a fetal lon ewe Pwalangen
Salomon me lon ewe lenien imwenfel,

24 ekewe chon Juta ra rongeela o aisini, “Ifa
langatamen fansoun om kopwe chok likitikem
lon dm tipemwaramwar? Are en Kraist, kopwe
afatadchi ngenikem.”

25Jesus a polileniir, “Ua fen tirenikemi, nge ousap
likiiei. Ekewe fOfor Uia fOri fén iten Semei ra
pwarita usi.

26 Nge ami ousap liikii, pun ousap nei kewe sip.

27Nei kewe sip ra atiselinga mweliei, tia pwal
sileer, nge ir ra tapweto miiri.

28Ja fang ngeniir manau esemtich, nge ir resap
fokun poutmwalila. Esap wor eman a tongeni
ettiir me lepei.

29 Semei a ngeniei ekei sip, o i a lap seni
meinisin, iwe, esap wor eman a tongeni ettiir
seni lepdiin Semei.

30Ngang me Semei eman chok.”

31 Miirin ekewe chon Juta ra pwal angei fau
pwe repwe mone ngeni.

32Jesus a Ureniir, “Ua f6ri chomong fofor mi 6¢ch
mwen mesemi, Semei a ngeniei pwe tipwe fOriir.
Meni lein ekewe f6f6r oua mochen mone ngeniei
fauren?” )

33Iwe, ra polieni, “Am aisap mochen mone
ngonuk fau fan iten och fofor mi 6ch, nge pokiten
om kapasen turunufas ka apasa. Pun en eman
aramas chok, nge ka pusin ekieki pwe en Kot.” #

34Jesus a pOlieniir, “A mak lon dmi puken Alliik
pwe Kot a apasa, ‘Ami oua kot.’ »

35Kich sia silei pwe kapasen ekewe Toropwe
mi Pin ra let tori feilfeilachok. Iwe, Kot a aita
ngeni ekei aramas kot, ir chokewe ra angei an Kot
kapas.

36 Nge me rei, Semei a apiniei o tinieito won
fanifan. Epwe ifa usun dmi oupwe tongeni apasa
pwe Ua edni kapasen turunufas, pokiten tia apasa
pwe ngang Noun Kot?

37 Qusap liikiiei are isap fori ekewe fofor Semei
a mochen ai ipwe fOriir.

38 Nge are iia fen fori ekewe f6f6r, inamwo are
ousap lukiiei, oupwe fokun liku ai kewe fofor,

% 10:33: Lif24.16 % 10:34: KoIf 82.6

pwe oupwe silei 0o weweiti pwe Semei a nom loi,
nge ngang ta nom lon Semei.”

39Iwe, ra sotunisefdli ar repwe turufi Jesus, nge
1 a miuttir SU seniir.

40 Mtirin Jesus a liwinsefalila pekilan ewe
chanpupu Jortan lon ewe leni ia Johannes a fen
papataisi aramas ie me mwan. Iwe, a nonom

ikenan. # _
41 Chomong aramas ra feito ren. Iwe, ra apasa,

“Johannes esap fori och manaman, nge meinisin
mine a pwardtd usun ei mwaén a let.”

42Twe, chomong aramas ra liikii Jesus me
ikenan.

11

Lasarus a mdla
11.1-16

1 A wor eman mwéin a samau itan Lasarus seni
Petania. Petania ewe telinimw ia Maria me pwiin

we Marta ra nom ie.

2Fi fefin Maria fefinen Lasarus, dtewe mi
samau. Iei i neminewe a epiti pechen Jesus ren
16pwokus o tallipwasei ren meten maokiiran. *

3Iwe, ekewe ruoman pwipwi ra tinala pworaus
ren Jesus, “Am Samol, dtewe ka fokun echeni a
samau.”

4Lupwen Jesus a rong ei pworaus, a apasa, “Ei

samau, esap sopolan mala. Nge popun an fis ei
samau, pwe Kot epwe Kkiina ling ren, pwal Notn
Kot epwe kiina ling ren.”

5Iwe, Jesus a echeni Marta me pwiin we me
Lasarus.

% 10:40: Joh 1.28 % 11:1: Luk 10.38-39 ¥ 11:2: Joh 12.3

6 Nge lupwen a rongorong pwe Lasarus a
samau, a chok nonometiu lon ewe leniia a nom ie
pwal lon tikiikiin ruu rén.

7Miirin a uireni n6iin kewe chon kaio, “Ousipwe
liwinseféliti Jutea.”

8 Nge ekewe chon kai6 ra tireni, “Sense, pollon

kewe chok ekewe aramas ikenan ra mochen
mone ngonuk fau. Nge iei ka pwal mochen

liwinsefaliti ikenan?”
9Jesus a pOluleniir, “Ifa usun, esap wor engol me
ruu awa lon eurdn? Eman aramas mi fetal lerdn
esap chepetek, pun a kiina saramen ei fantifan.
10Nge eman mi fetal lepwin a chepetek, pun
esap wor saram ren.”

11 Miirin &n Jesus apasata ekei kapas, a pwal
Ureniir, “Chiechiach we Lasarus a moturula, nge
ngang Upwe feila pwe tipwe fOnglindta.”

12 Ekewe chon kaio ra poliieni, “Am Samol, are a
mourtla, iwe, epwe pOochokileta.”

13Jesus a fen kapas usun dn Lasarus méla, nge
ekewe chon kaio ra ekieki pwe a chok kapas usun
an mour.

14Tei mine Jesus a afata ngeniir, “Lasarus a
mala,

15 nge fandsengesimi lia pwapwa pwe Usap nom
ren, pwe dmi oupwe kaio ngeni dmi oupwe liikUei.
Ousipwe feila ren.”

16 Tomas, a pwal iteni Lippwe, a iireni chiechian
kewe chon kaio, “Ousipwe feila meinisin fiti ewe
Sense, pwe sipwe etiile mala!”

Jesus ewe Manausefil me ewe Manau
11.17-27

17Twe, lupwen Jesus a tori ewe leni, a
rongorong pwe Lasarus a fen nom lon peias lon

ukuikln riant ran. ' '
18 Toauen lefilen Petania me Jerusalem ina

epwe Kkis seni ruu mail,

19 nge chomong chon Juta ra feila ren Marta me
Maria pwe repwe aururur ren mongeer we a
mala.

20 Lupwen Marta a rong pwe Jesus a feito, a
feila likiin ewe sopw pwe epwe souni, nge Maria

a chok nom leimw. _
21Twe, Marta a Ureni Jesus, “Ai Samol, are en

kopwe nom ikei, mongeei we esap mala.

22 Nge lia pwal silei pwe iei mwo nge Kot epwe
ngonuk meinisin mine ka tiingor.”

23Jesus a Ureni neminewe, “Mongeom we epwe
manausefalitd.”

24 Marta a poliieni, “Ngang Ua silei pwe epwe
manausefdlitd lon ewe ranin manausefal
lesopolan fantfan.”

25Twe, Jesus a Ureni, “Ngang ewe manausefal
me ewe manau. I0 a likiiei epwe manau inamwo
are epwe fen maéla.

26 Nge 10 a manau o liikiiei esap fokun méla
feilfeilachok. Ifa usun, ka liku ei?”

27Marta a poliieni, “Ewer, ai Samol, tia ikl pwe
en ewe Kraist, Noun Kot, dtewe Kot a pwon pwe
epwe feito fantifan.”

Jesus a kechii
11.28-37

28 Miirin &n Marta apasa ekei kapas, a
liwinsefalila le imwan o kori Maria pwiin we o

monglnlngln ngeni, “Ewe Sense a war, nge a
mochen churuk.”

29 Nge lupwen Maria a rongorong ekei kapas, a
mittir Gtd o feila ren Jesus.

30Iwe, Jesus esamwo tolong lon ewe sopw, nge

a chok nom lon ewe leni ia Marta a churi ie.
31Ekewe aramas minom lon ewe imwren
Maria ar repwe aururu ra Kiina, pwe a muttir ita

o towu likun. Iwe, ra tapwela miirin, pun ra
ekieki pwe Maria a feila ren ewe peias pwe epwe

kechiiikenan. N _
32 Maria a tori ewe leni ia Jesus a nom ie. Lon

ewe chok otun a tori Jesus, a chapetiu arun
pechen o ureni, “Ai Samol, are en kopwe nom ikei,
mongeei we esap mala.”

33Iwe, Jesus a kiina Maria pwe a kechii, pwal
ekewe aramas mi tapwela miirin, letipan a fokun
mwokutukut o weires.

34Iwe, a aisiniir, “Ia oua peiaseni Lasarus ie?”
Ra polieni, “Am Samol, kopwe feito o nenengeni.”

35Iwe, Jesus a kechi.

36 Miirin ekewe aramas ra apasa, “Nengeni
usun an tongei!”

37Nge pwal ekoch ra apasa, “Esap dtei atewe mi
aneneloi mesen ewe mwan mi chun? Pwota esap
tongeni amwoOchi manauen Lasarus pwe esap
mala?”

Lasarus a manausefiilitd L1
11.38-44

38 Iwe, lupwen Jesus a feiliti ewe peias, a pwal
mwokutukutsefal letipan lon an weires. Ewe
peias a nom lon eu achau, nge efoii fau mi watte a
OpwOnUtiu me won.

39Tesus a lira, “Oupwe ekiela ewe fau seni won
ewe peias!” Nge Marta, fefinen ewe mi mala a
ureni, “Ai Samol, ei otun ewe soma epwe le fen
pomach, pun a fen nom lon peias lon tikiikiin
ruanu ran.”

40 Miirin Jesus a po6liieni, “Ifa usun, Usap tirenuk
pwe are kopwe liki kopwe kiina lingen Kot?”

41Tei mine ra ekiela ewe fau seni won ewe _
peias. Iwe, Jesus a netd lang o apasa, “Semei, Ua

kilisou ngonuk pwe ka atuiselingaei.

42 Ngang Ua silei pwe ka atiselingaei fansoun
meinisin. Nge iei Gia apasa ei fanadsengesin ekewe
aramas mi u ikei, pwe repwe likid pwe en ka
tinieito.”

43 Miirin an apasa ekei kapas, a kokko fan
mwelian mi letidmong, “Lasarus, kopwe towu!”

44 Twe, Lasarus a towu, nge poiin me pechen ra
finifin ngeni mangaku, won mesan a pwal finifin
ngeni echd mangaku. Iwe, Jesus a Ureniir, “Oupwe
apichala ekewe finifin pwe epwe tongeni fetal.”

Rarawangauei Jesus
11.45-57
(Mat 26.1-5; Mark 14.1-2; Luk 22.1-2)

45 Jwe, chomong aramas mi feito pwe repwe
churi Maria, ra kiina mine Jesus a fori, iwe, ra
liku i

46 Nge ekoch me leir ra feila ren ekewe Farisi o
Ureniir mine Jesus a fori.

47Tei mine ekewe souasor milap me ekewe
Farisi ra chufengen me ewe mwichen souapwiing
0 ra Ureniir, “Met sipwe fori. Nengeni ekei
manaman meinisin ei mwén a fori!

48 Are sipwe mwiit ngeni an epwe sopwela lon
ei sokun lapalap, aramas meinisin repwe luk i.
Miirin repwe feito o atai ach imwenfel o angeala

aramasach.” o o
49 Twe, eman me leir itan Kaifas, i ewe Souasor

mi Lap lon ena ier, a apasa, “Ami ousap silei och.

50 Ousap mefi pwe a miirina &n eman aramas
epwe mala fndsengesin ekewe aramas meinisin,
lap seni unusen aramasen fantiach repwe rosola.”

51 Nge Kaifas esap apasa ei ititin kapas won
pusin mefian, nge pokiten i ewe Souasor mi Lap
lon ena ier; a osuni pwe Jesus epwe mala fan iten
chon Juta meinisin.

52Nge sap fan iter chok, pwe pwal fan iten
ekewe aramasen Kot mi toropasfeil ar repwe
chufengen lon eu chok mwich.

53 Seni ena ranin ekewe noliwisen chon Juta ra
rawel Jesus pwe repwe niela.

54Jei mine Jesus esap chiien saifetal lon Jutea le
pwaépwala lein ekewe chon Juta, nge a feila ngeni
eu leni arap ngeni ewe faniiapo lon eu telinimw

%;[a_rl Efraim. A nonom ikenan fiti n6iin kewe chon
aio.

55 Iwe, lupwen a arap fansoun dn ekewe chon
Juta we chulapen Pasofer, chomong aramas ra
feitd Jerusalem seni ekewe fanii pwe repwe fori
ewe angangen limelim me mwen ewe chulap.

56 Iwe, ra kiittafetalei Jesus, nge lupwen ar
chufengen lon ewe imwenfel ra aisfengen lefiler,
“Met oua ekieki? Epwe feito ngeni ach ei chulap,
are esap feito?”

57 Ekewe souasor mi lap me ekewe Farisi ra
atowu eu alliik ngeni aramas, pwe are eman

epwe silei ia Jesus a nom ie, epwe asile ngeniir,
pwe repwe turufi o fotekini.

12

Jesus a kepit me lon Petania
12.1-8
(Mat 26.6-13; Mark 14.3-9)

1Twe, wonu ran me mwen ewe ranin Pasofer
Jesus a tori Petania ia Lasarus, a nom ie, dtewe
Jesus a amanauaseféli seni mala. @

2Iwe, ra amoldtd eu mongon lekuniol fan itan
Jesus ikenan, nge Marta a alilis le amolata.
Lasarus pwal eman me lein dtekewe mi mot ngeni
chepel fiti Jesus.

3 Miirin Maria a angei eu rume mi wor 16 lon mi
fokun pwokus o mdmong mi fOr seni ewe ird nart,
a nindtiu won pechen Jesus o taltipwasei ngeni
meten mokiran. Iwe, pwokusun ewe 16 a ponofeil
lon unusen ewe imw.

4Nge Jut Iskariot, eman me lein n6tln Jesus
kewe chon kaid, dtewe epwe afangama Jesus, a
apasa,

> “Pwota resap amomola ei 16 pwokus won
ukikln tltpuku fotin moni silifer o fangala ewe
moni ngeni ekewe chon wotingau?”

6Jut a apasa ei ititin kapas, sap pokiten an
ekieki ekewe chon wotlingau, nge pokiten i eman
chon sola. I a timwiinii ewe moni, nge fan ekoch a
pwal angei och seni fan pisin itan. =

% 12:1:Joh 11.1,43 % 12:3: Luk 7.37-38 ¥ 12:6: Luk 8.3

7Nge Jesus a apasa, “Ousap osukosuka
neminei! Oupwe mwit ngeni pwe epwe iseis met
a wor ren fan iten ewe ranin ai lipwe peias.

8 Ekewe chon wolingau repwe nonom remi
fansoun meinisin, nge ngang tisap nonom remi
fansoun meinisin.”

Rarawangauei Lasarus
12.9-11

9Iwe, chomong aramas ra rong pwe Jesus a
nom lon Petania. Iei mine ra feila ikenan, sap
pokiten Jesus chok, nge pwal pokiten ar mochen
kiina Lasarus, dtewe Jesus a amanauasefali seni

mala.
10Tei mine ekewe souasor mi lap ra pwal

ekiekin rawangauei Lasarus,
T pun i popun pwe chomong chon Juta ra st
seniir o liki Jesus.

Jesus a tolong lon Jerusalem fin dn aramas
mweireir

12.12-19

(Mat21.1-11; Mark 11.1-11; Luk 19.28-40)

12 Twe, sorotdn ewe ran eu mwichen aramas mi
chomong ra feito ngeni ewe chulap o ra
rongorong pwe Jesus a nom won an sai ngeni
Jerusalem.

13Tei mine ra angei palen ewe ird palm o feila
pwe repwe churi. Iwe, ra osomong le kokko,

“Mwareiti Kot! Feiochiin dtewe a feito fén iten ewe
Samol! FeiOchlin ewe kingen Israel.”

% 12:8: Tut15.11 % 12:13: K61f 118.25-26

14Twe, Jesus a kiina eman nienifon aas o a
wawa, usun a fen mak lon ekewe Toropwe mi
Pin,

15 “Ousap niuokus, dmi aramasen Sion.
Nengeni, ami we king a feito, a wawa eman
nienifon aas.” #

16 Lon ena fansoun n6iin kewe chon kaio resap
weweiti ekei mettoch. Nge lupwen Jesus a tolong
lon lingan, ra chechemeni pwe a fen mak lon
ekewe Toropwe mi Pin usun i, pwal usun ar fori
ekei mettoch ngeni.

17Twe, ekewe aramas mi nom ren Jesus lupwen
a korawu Lasarus seni lon ewe peias o
amanauasefali seni mala ra apworausa mine a fis.

18 Ina popun ewe mwichen aramas mi

chomong ra churi, pokiten ra rong pwe a fori ei
manaman. o
19 Miirin ekewe Farisi ra kapasfengen lefiler,

“Oua kiina, sisap chiien tongeni fori och! Nengeni,
unusen chon faniifan ra tapwela miuirin.” *

Ekoch chon Krik ra kiitta Jesus
12.20-26

20 Twe, ekoch chon Krik ra nom lein chokewe
mi feitd Jerusalem pwe repwe fel ngeni Kot
lupwen ewe chulap.

21Ra feila ren Filip, atei i seni Petsaita lon
Kalilea. Iwe, ra iireni, “Am samol, &m aia mochen
churi Jesus.” »

22 Filip a feila o apworausa ngeni Andru ei
pworaus. Miirin ir me ruoman ra feila o asile
ngeni Jesus.

% 12:15: Sek 9.9 ¥ 12:19: Joh 11.48 ¥ 12:21: Joh 1.44

23Twe, Jesus a Ureniir, “Iei a war ewe fansoun
pwe NOun Aramas epwe angei lingan.

24 Enlet, ipwe wesewesen Urenikemi: Efol folin
wiich epwe chdk nonom lon ususun are esap
mworotiu lepwil o méla. Nge are epwe maéla,
murin epwe awora chomong fotin wiich. =

2516 a echeni piisin manauan epwe pout seni,
nge i6 a oput pisin manauan lon ei faniifan,
manauan epwe chok nonom ngeni manau

esemuch. @ .
2616 a mochen angang ngeniei epwe tapweto

muri, pun ia ngang lipwe nom ie, ikenan nei chon
angang epwe pwal nom ie. Iwe, Semei epwe
asamolu chokewe mi angang ngeniei.

Jesus a kapas usun an mdla

12.27-36. _ )
27“Tei letipei a weires. Met ngang lipwe apasa?

Ifa usun, iipwe apasa, ‘Semei, kosap mwiit ngeniei
pwe Upwe tolong lon ei fansoun riafou? Nge ina
popun Ua feito fantifan, pwe tipwe tolong lon ei
fansoun riafou. =

28 Semei, kopwe alinga itom!” Miirin a wor eu
mongiingii seni ling, “Ua fen alinga itei, nge tipwe
pwal alingasefali.”

29Twe, ewe mwichen aramas mi iitd ikenan ra
rong ewe moOngungu. Ekoch me leir ra apasa pwe
och chopulap, nge pwal ekoch ra apasa, “Eman
chon lang a kapas ngeni.”

30 Nge Jesus a Ureniir, “Ei mongling a fis esap
fén itei, pwe fan itemi. #

% 12:24: Rom 14.9 ¥ 12:25: Mat 10.39; 26.25; Mark 8.35; Luk
9.24; 17.33  © 12:26: Joh 14.3; 17.24 ¥ 12:27: Mat 26.38
% 12:30: Joh 11.42

311ei ewe fansoun pwe fantfan epwe kiina
kapwiing, iei ewe fansoun ewe samolun ei
fanifan epwe koturula. ¢

32Lupwen ngang tipwe tekiata seni ei faniifan,
uUpwe ofato aramas meinisin rei.” =

33Jesus a apasata ei sokun kapas pwe epwe
pwératd meni sokun méla epwe mélani.

34 Ewe mwichen aramas ra poliieni, “Am aia
silei seni ekewe Alliikiin lamalam pwe ewe Kraist
epwe manau tori feilfeilachok. Pwota ka apasa,
pwe Noin Aramas epwe tekiatd? Ion ei, ewe

NOuUn Aramas?” ¢
35 Miirin Jesus a p0lueniir, “Ewe saram epwe

nonom remi ekis chok fansoun mochomoch.
Oupwe fetal lon ewe saram me mwen ewe

rochopwak epwe torikemi. Pun eman aramas mi
fetal lon rochopwak esap silei ia epwe feila ie. =

36 Oupwe anomu ami liikiiliik won ewe saram
lupwen a nom remi, pwe oupwe wiliti aramas mi
nom lon saram.” Lupwen Jesus a wes me apasa
ekei kapas, a feila o op seniir. =

An ekewe aramas liikiiliikiimang
12.37-43
37Tei mwo an Jesus fori ekewe manaman

meinisin mwen mesen ekewe aramas, nge ir
resap liki i

38]ei usun met a pwontietd lon mine ewe soufos
Aisea a kapas usun,

“Am Samol, i6 a liikkii ewe pworaus aia aronga?

% 12:31: Joh 14.30; 16.11; Luk 10.18 % 12:32: Joh 8.28 % 12:34:
Kolf 110.4; Ais 9.7; Is 37.25; Tan 7.14 ¥ 12:35: Joh 8.12; 11.10
% 12:36: Ef5.9

I6 ewe Samol a pwéari an manaman ngeni?”
391ei popun pwe resap tongeni likkd, pun
Aisea a pwal apasa,
40 “Kot a achunala meser o af6iiala letiper,
pwe resap tongeni kiinakiin ren meser ika
wewe ren letiper,

ika kul ngeniei, pwe tipwe apOchokuleretd.” »

41 Aisea a apasa ekei kapas, pun a kiina &n Jesus
ling o kapas usun i. #

42Tei mwo nge chomong ekewe ndliwisen chon
Juta ra luku Jesus. Nge pokiten ekewe Farisi, ir
resap pwardtd ar lukuluk, pun ra niuokus ar
repwe katowu seni ar we mwich lon ewe imwen
felikis.

43 Pun ra atlicheani &n aramas repwe mwareitiir,
lap seni dn Kot epwe mwareitiir.

An Jesus kapas repwe apwiingii aramas
12.44-50

44Iwe, Jesus a apasa fan letibmong, “I6 a likuei,
esap chok lukiei, nge a pwal liki ewe mi tinieito.

4516 a kiinaei, a pwal klina ewe mi tinieito.

46 Ngang Uia feito fantifan pwe lipwe eu saram,
pwe meinisin mi liikiiei resap nom lon
rochopwak.

47 Are eman a rongorong ai kewe kapas, nge
esap aleasochis ngeni, ngang tsap apwingu.
Ngang tisap feito fantifan pwe ipwe apwiingtli chon
faniifan, nge tia feito pwe lipwe amanaueer.

% 12:38: Ais53.1; Rom 10.16 % 12:40: Ais6.10 * 12:41: Ais6.1
% 12:42: Joh 9.22

4816 a aliwiniei o esap etiwa ai kewe kapas, a
wor met epwe kapwiing ren. Ewe kapas ua
apasati epwe apwiingli lon ewe sopolan réan.

49 Pun ngang Usap kapas fén itei, nge Semei mi
tinieito a allik ngeniei met tipwe apasatéa, pwal
met ititin fos ipwe nGUnOU.

50 Ngang lia silei pwe an alliik a awarato manau
esemiuch. Iei mine met ngang Gia apasa, iei chok
met Semei a Uireniei pwe Upwe apasata.”

13

Jesus a talii pechen nétin kewe chon kaio
13.1-20

1Tei ewe rdn me mwen ewe chulapen Pasofer.
Jesus a silei pwe a tori ewe fansoun an epwe
towu seni ei fantfan o feila ren Saman. A echeni
noiun kewe mi nom won fanifan fansoun
meinisin, iwe, a echeniir tori sopolan manauan.

2Iwe, Jesus me notin kewe chon kaio ra
mongon lekuniol. Ewe Tefil a fen atolonga ewe
ekiekin afangama Jesus lon letipen Jutas niin
Simon Iskariot.

3Jesus a silei pwe Saman a fen atolonga
mettoch meinisin fan nemenian. A silei pwe a
feito seni Kot, nge epwe pwal liwinsefdl ngeni
Kot.

4Jei mine a Utd seni ewe chepel, a pwilitawu
ufan sekit o ri ngenilukalapan echo taul.

5> Miirin a ninalong och koluk lon eu waspesen o
a popueta le talii pechen noiin kewe chon kaig, a
pwal taliipwasei pecher ngeni ewe taul a ri ngeni
lukalapan.

6 Lupwen a tori Simon Petrus, Petrus a lireni,
“Al Samol, en kopwe talii pechei?”

7Jesus a polueni, “En kosap weweiti mine ngang
Ua fOri iei, nge kopwapw weweiti me miirin.”

8 Petrus a uireni, “Kosap fokun talii pechei!”
Jesus a pOlieni, “Are Usap talii pechedm, kosap

chiien nei chon kai6.” . .
9 Simon Petrus a Ureni, “Ai Samol, kosap talu

pechei chok, nge kopwe pwal tali pei me
mokurei!”

10Twe, Jesus a uireni, “Eman aramas a wes me
titl a unusen limdch, esap pwal chiien tiituisefdl,
nge pechen chék. Ami meinisin oua liméch, nge
eman chok leimi esap limdch.”

11Jesus a fen silei io we epwe afangama i. Iei
popun a apasa, “Ami meinisin oua liméch, eman
chok esap limoch”

12Lupwen Jesus a wes me talii pecher; a
pwilitisefélielong lifan sekit o liwinsefaliti lenian
arun ewe chepel. Iwe, a aisiniir, “Ifa usun, oua
weweiti met ngang ua fori ngenikemi?

13 Ami oua aita ngeniei Sense me Samol. A
pwiing mine oua apasa usi, pun iei wiseli.

14 Ngang ami Samol me Sense Uia tallii pechemi,
iei usun pwal &mi oupwe talii pechemi eman
ngeni eman.

15Ngang tia anomu eu lenien apirii fan itemi,
pwe @mi oupwe fori usun chok met ngang tia fori
ngenikemi. #

16 Enlet, tia wesewesen Uirenikemi: Eman chon
angang esap lap seni an masta, nge eman chon

% 13:15: Luk 22.27

kiin6 esap lap seni dtewe mi tini.

171ei oua silei ekei mettoch, oupwe feidch are
oupwe apwoOnureta.

18 “Ngang tisap kapas usumi meinisin. Ua silei
chokewe ua filiiretd, nge makken lon ekewe
Toropwe mi Pin epwe pwoniietd, ‘Atewe mi
mongo rei a i ngeniei.” »

19 Ngang Uia lirenikemi ekei mettoch iei me
mwen ar repwe fis, pwe lupwen repwe fis, oupwe
likt pwe Ngang ewe mi nonom tori feilfeilachok.

20 Enlet, ipwe wesewesen Urenikemi: 16 a etiwa
ewe ngang Ua tinala, a etiwaei, nge i0 a etiwaei a
etiwa ewe mi tinieito.”

Jesus a osuni usun dtewe epwe afangamd
13.21-30
(Mat 26.20-25; Mark 14.17-21; Luk 22.21-23)

21 Miirin &n Jesus apasa ngeniir ekei kapas, a
fokun weires lon letipan o a pwérata ngeniir,
“Enlet, ipwe wesewesen Urenikemi: Eman me
leimi epwe afangamaéei.”

22 Ekewe chon kai6 ra nenefengen lefiler, pun
resap silei i0 a kapas usun.

23 Eman me lein ekewe chon kaio, dtewe Jesus a
echeni, a mot tiniiklin Jesus.

24Twe, Simon Petrus a chimwe ngeni o Ureni,
“Kopwe aisini i6 a fos usun.”

25Tei mine ewe chon kai6 a roongeni Jesus o
aisini, “Ai Samol, i6 we?”

26 Jesus a polieni, “Atewe ngang tipwe ngeni ewe
ekis pilawa tia fen ach6chont, ina i ewe aramas.”

% 13:16: Mat 10.24; Luk 6.40; Joh 15.20 % 13:18: Kolf 41.9
% 13:20: Mat 10.4; Mark 9.37; Luk 9.48; 10.16

Iei mine Jesus a angei ekis pilawa, a achdchonti o
ngeni Jutas nouin Simon Iskariot.

27 Lon ewe chok otun Jutas a angei ewe ekis
pilawa, Satan a tolong lon lelukan. Iwe, Jesus a
ureni Jutas, “Kopwe chok miuttir fori mine ka

mochen fori.” _ _
28 Nge esap wor eman mi mot ngeni chepel a

weweiti pwota Jesus a fos lon ei ititin kapas ngeni
Jutas.

29 Pokiten Jutas a wisen tiimwiinii ewe moni,
ekoch me lein ekewe chon kaio ra ekieki pwe
Jesus a ureni pwe epwe feila 0 kamo met ra
osupwang ren fin iten ewe chulap, ika epwe
fangala och ngeni ekewe chon wotingau.

30Iwe, lon ewe chok otun Jutas a angei ewe ekis
pilawa, a towu liikliin, nge a pwin.

Ewe Alliik mi fo
13.31-35

31 Mirin dn Jutas feila, Jesus a iira, “Iei lingen
Noln Aramas a pwadla. Ieilingen Kot a pwélareni.

32 Are lingen Kot a pwaéla ren i, miirin Kot epwe
pwal pwari lingen NolUin Aramas lon pusin i, nge
epwe muttir alingala.

33 Ami nei kana, esap chiien tam fansoun ai
nonom remi. Ami oupwe kiittaei. Nge iei tipwe
urenikemi mine Uia fen tireni ekewe nétwisen chon
Juta, ‘Ousap tongeni feila ewe ia ngang tipwe feila
ie.) =

34Tei tipwe ngenikemi eu alliik mi f6: Oupwe
echenifengenikemi lefilemi. Usun ngang tia

% 13:33: Joh 7.37

echenikemi, iei usun pwal dmi oupwe
echenifengenikemi. #

35 Are oupwe echenifengenikemi, aramas
meinisin repwe silei, pwe dmi nei chon kaid.”

Jesus a osuni usun dn Petrus amamdsini i
13.36-38
(Mat 26.31-35; Mark 14.27-31; Luk 22.31-34)

36 Iwe, Simon Petrus a aisini Jesus, “Ai Samol, ia
kopwe feila ie?” Jesus a pOlieni, “Kosap tongeni
etiei iei ia ngang Upwe feila ie. Nge me miirin
kopwe tapweto miiri.”

37Petrus a aisini, “Ai Samol, pwota Usap tongeni
etuk iei? Ngang tia fen molota ai tipwe mala fan
itom!”

38 Jesus a pOlieni, “Ifa usun, ka wesewesen
molotd om kopwe maéla fan itei? Enlet, Uipwe
wesewesen Urenuk: Mwen dn ewe chuko epwe
kokko en kopwe amamasiniei fan Gillingat.”

14

Jesus ewe Al ngeni ewe Sam
14.1-14

1Twe, Jesus a lireni n6lin kewe chon kaio,
“Ousap lolilen lon lelukemi. Oupwe liiki Kot, nge
oupwe pwal lukiei.

2Mi wor chomong ruum lon imwen Semei.
Upwe feila o amoldtd leniemi. Usap Uirenikemi ei
are esap let.

3 Miirin ai Upwe feila 0 amolata leniemi, tipwe
pwal liwinsefélito o angeekemi, pwe oupwe

& 13:34: Joh 15.12,17; 1.Joh 3.23; 2.Joh 5

nonom rei, pwe ia ngang tipwe nom ie, iei dmi
oupwe pwal nom ie.

4 Ami oua 511e1 ewe al a ale ngeni ewe leni ia
upwe feila ie.”

5Iwe, Tomas a iireni, “Ai Samol, 4m aisap silei ia
kopwe feila ie. Epwe ifa usun &m aipwe silei ewe
al?”

6Jesus a Uireni, “Ngang ewe al me ewe let me
ewe manau. Esap wor eman epwe tongeni feila
ren Semei me liki”

7Iwe, a pwal Ureniir, “Are oupwe sileei, oupwe
pwal silei Semei. Iwe, seni ei fansoun oua silei i,
oua pwal kiinai.”

8 Filip a Ureni, “Ai Samol, kopwe pwari
ngenikem Semom, ina chék mine &m aia tingor.”

9Jesus a Ureni, “A fansoun langatam ai lia
nonom remi, nge en Filip kosap mwo sileei? 16 a
kiinaei, a kiina Semei. Pwota ka tongeni apasa,
pwe Upwe pwari ngenikemi Semei?

10 Filip, ifa usun, kosap liikli, pwe ngang tianom
lon Semei, nge Semei a nom loi?” Mirin Jesus a
ureni n0uin kewe chon kaio, “Ekewe kapas tia fen
urenikemi resap pop seniei, nge Semei mi nonom
loi a fori an angang.

11 Oupwe chok liikiei lupwen tia apasa pwe
ngang ta nom lon Semei, nge Semei a nonom loi.
Are ousap lukl mine tia apasa, oupwe luku
pokiten ekewe fofor Gia fOriir.

12 Enlet, ipwe wesewesen lrenikemi: 10 a liikiei
epwe fori ekewe fof0r ngang tia foriir, ewer, epwe
pwal mwo nge fori f6f6r mi lap seni ekei, pun
ngang Upwe feila ren Semei.

13Iwe, meinisin mine oupwe tlingor fan itei

Upwe apwoOnuetd, pwe Semei epwe Kiina ling rei.
14 Are oupwe tlingor och fén itei, tipwe
apwonueta.

Ewe pwon usun ewe Ngtinmifel
14.15-31

15 “Iwe, are oua echeniei, oupwe aleasochisi ai
kewe alliik.

16 Upwe tlingor ngeni Semei, iwe i epwe
ngenikemi pwal eman Soualilis, epwe nonom

remi tori feilfeilachok.
17T ewe Nglinmifel, a pwéardta mine a let usun

Kot. Chon faniifan resap tongeni angei, pun resap
tongeni Kiina are silei i. Nge dmi oua silei |,
pokiten a nonom remi, epwe pwal nonom lomi.

18 Usap likitikemi usun ekewe mi mésen. Upwe
liwinsefalito remi.

19 Miirin ekis chok fansoun, chon fantfan resap
chiien kiinaei. Nge &mi oupwe kiinaei. Iwe, pokiten
ngang la manau, dmi oupwe pwal manau.

20 Lon ena ran &mi oupwe silei pwe ngang lia
nonom lon Semei, nge &mi oua nonom loi, usun
chok ngang tia nonom lomi.

2110 a etiwa ai kewe alliik o aleasochisiir, i
dtewe mi echeniei. Nge i0 a echeniei Semei epwe
echeni. Pwal ngang tipwe echeni o pwéri ngeni
ususi.”

22 Miirin Jutas, (sap Jutas Iskariot) a lireni, “Ai
Samol, ifa usun an epwe tongeni fis pwe kopwe
pwéri ngenikem ususum, nge kosap pwari ngeni
chon fantiifan?”

23Jesus a pOlieni, “Are eman a echeniei, epwe
aleasochisi ai kewe kapas. Iwe, Semei epwe

echeni, o Semei me ngang aipwe feito ren o

imweimwlon. o
2416 esap echeniei, esap aleasochisi ai kewe

kapas. Iwe, ekewe kapas oua rongorong resap ai,
nge dn Semei we mi tinieito.

25 Ekei mettoch meinisin uia fen tirenikemi
lupwen tia chiien nom remi.

26 Nge ewe Soualilis, ewe Ngiinmifel, Semei
epwe tinato fan itei, epwe aiti ngenikemi ekei
mettoch meinisin o achema ngenikemi meinisin
mine Ua fen urenikemi,

27Kinamwe Ua likiti ngenikemi, ai kinamwe tia
fang ngenikemi. Ai lifang esap wewe ngeni dn
fantfan lifang. Ousap lolilen lon lelukemi, ousap
pwal niuokus.

28 Ami oua rongorong pwe Ua Urenikemi, ‘Ngang
Upwe feila, nge lipwe liwinsefalito remi.’” Are
oupwe echeniei, &mi oupwe pwapwa ren, pwe
upwe feila ren Semei, pun Semei a tekia seniei.

29Twe, Ua fen Uirenikemi ekei mettoch me mwen
ar repwe fis, pwe lupwen ar repwe fis, ami oupwe
luku,,

30 Usap chiien kapas chomong ngenikemi, pun
ewe samolun ei fantifan epwele war. Esap wor an

nemenemwoi, o
31Nge chon faniifan repwe fokun silei pwe

ngang ua echeni Semei. Ina popun ngang ta fori
meinisin mine i a allik ngeniei. Ousipwe feila
seni ikei.”

15

Jesus i wesewesen ewe irdn wain
15.1-17

1“Ngang wesewesen ewe irdn wain, nge Semei
ewe chon timwiini ewe tanipin wain.

2Epwe pOkiiela ekewe palan meinisin mi
nonom loi resap ua, nge ekewe palan meinisin mi
ua, epwe limetiir, pwe epwe chomongola uar.

3 Ami oua fen lim6ch pokiten ekewe kapas iia

Urenikemi. _ )
4 Qupwe nonom loi, nge ngang tipwe nonom

lomi. Usun efoch palen irdn wain esap tongeni
pusin ua, are esap nonom lon ewe irdn wain, iei
usun pwal dmi ousap tongeni pisin ua are ousap
nonom loi.

5“Ngang ewe irdn wain, dmi palan kana. I6 a
nonom loi, nge ngang lon, epwe uani ua mi
chomong, pun liiki ousap tongeni fori och.

©16 esap nonom loi, epwe koturula usun efoch
palen irdn wain o epwe pwasala. Ekei sokun
palan repwe ioifengen o koturulong lon ekkei
pwe repwe karala.

7 Are ami oupwe nonom loi, nge ai kewe kapas
repwe nonom lomi, oupwe tlingor meinisin mine
oua mochen, iwe, epwe torikemi.

8]ei chok mine Semei epwe kiina ling ren, are
oupwe uani ua mi chomong o pwérala pwe dmi
nei chon kaio.

9Usun Semei a echeniei, iei usun tia
echenikemi, oupwe nonom lon ai chen.

10 Are oua aleasochisi ai kewe alliik, oupwe
nonom lon ai chen, usun ngang tia aleasochisi dn
Semei kewe alliik 0 nonom lon an chen.

11“Ngang Ua fen uirenikemi usun ekei mettoch,
pwe ai pwapwa epwe nom lomi o &mi pwapwa
epwe unusoch.

12Tei ai alliikk: Oupwe echenifengenikemi
lefilemi usun ngang tia echenikemi. #

13 Esap wor eman a edni chen mi lapalap seni ei
chen, are eman a poluki manauan fan iten

chiechian kana.
14Iwe, ami chiechiei kana, are oupwe

apwoOnuetd mine ua alliik ngenikemi.

15 Usap chiien aita ngenikemi nei chon angang,
pun eman chon angang esap silei mine an samol
a fori. Nge uia aita ngenikemi chiechiei, pun tia
asile ngenikemi meinisin mine tia rongorong me
ren Semei.

16 Ami ousap afiliei, nge ngang tia afilikemi o
awisakemi, pwe oupwe feila o uani ua mi
chomong, ewe sokun ua mi nonomola. Iei usun
Semei epwe ngenikemi meinisin mine oua tiingor
fan itei.

171ei ai alliik ngenikemi: Oupwe
echenifengenikemi lefilemi!

An faniifan oput noiin Jesus kewe chon kaié
15.18-16.4

18 “Are fantifan a oput dmi, oupwe chok
chechemeni pwe a fen akomwen oputaei.

19 Are oupwe pop seni ei fantifan, ei fantifan
epwe echenikemi usun nolin kana. Nge dmi
ousap pop seni ei faniifan, pun ngang tia afilikemi
seni faniifan, ina popun fanifan a oput ami.

20 Oupwe chechemeni pwe iia tirenikemi, ‘Esap
wor eman chon angang a lap seni an masta.” Are
ra ariafouitiei, repwe pwal ariafotilikemi. Are ra

& 15:12: Joh 13.34; 15.17; 1.Joh 3.23; 2Joh 5

aleasochisi ai kewe kapas, repwe pwal
aleasochisi ami kewe kapas. #

21 Repwe fori ngenikemi ekei mettoch meinisin,
pokiten &mi nei. Pun resap silei ewe mi tinieito.

22 Are Usap feito o kapas ngeniir, esap wor ar
tipis. Nge iei esap chiien wor ar Kuinetipingen ren
ar tipis.

2316 a oputaei a pwal oputa Semei.

24 Are ngang Usap fori leir ekewe f6for esap
mwo wor eman a foriir, esap wor ar tipis. Iwe, iei
ra kiina ekewe manaman ua foriir, nge ra fen
oputaei me Semei.

25Nge ei a fis pwe epwe pwontiietd mine a mak
lon pwiinglin ar lamalam, ‘Ra oputaei, nge esap
WOT popun.’

26 Twe, lupwen ewe Soualilis epwe war, ngang
Upwe tinato remi seni Semei, i ewe Nguinmifel mi
pwaratd mine a let usun Kot, a feito seni Semei, i
epwe pwardta usi.

27Pwal ami oupwe pwaratd usi, pun dmi oua
nonom rei seni lepopun.

16

1“Ngang ua fen uirenikemi ekei kapas, pwe dmi
ousap tok seni dmi lukulik.

2Repwe atowukemi seni ar mwich lon ar kewe
imwen felikis. Nge epwe war ewe fansoun
lupwen chokewe mi nikemi repwe ekieki, pwe ar
fofor eu angang ngeni Kot.

% 15:20: Mat 10.24; Luk 6.40; Joh 13.16  * 15:25: Kolf 35.19; 69.4

3 Aramas repwe fori ekei sokun f6f6r
ngenikemi, pun resap mwo silei Semei, resap
pwal sileei.

4Nge Ua fen tirenikemi ekei kapas, pwe lupwen
epwe war ewe fansoun ar repwe fori ngenikemi
ekei mettoch, &mi oupwe chemeni mine ta fen
tirenikemi. Usap tlirenikemi ekei mettoch seni
lepoputén, pun ngang tia nom remi.

An ewe Ngiinmifel angang
16.5-15

> “Iwe, iei Uipwe feila ren ewe mi tiniei, nge esap
wor eman leimi a aisiniei ia tipwe feila ie.

6 Nge pokiten Ua Urenikemi ekei kapas, oua uren

IOIilen' .o .o . L
7Nge uipwe Urenikemi mine a let: Oupwe feioch

ren ai Upwe feila. Pun are ngang usap feila, ewe
Soualilis esap feito remi. Nge are Upwe feila, tipwe

tinato remi ewe Soualilis. '
8Iwe, lupwen epwe war, epwe amefi ngeni

chon faniifan usun ar tipis, usun pwiing pwal
usun an Kot apwing.

9Epwe amefi ngeniir usun ar tipis, pun resap
likiei.

10 Epwe amefi ngeniir usun pwiing, pun ngang
upwe feila ren Semei o &mi ousap chiien kiinaei.

11 Epwe pwal amefi ngeniir usun apwiing, pun
ewe samolun ei fantiifan a fen kiina apwiing.

12 Mi chiien wor chomong mettoch tipwe
urenikemi, nge epwe fokun weires ngenikemi iei.

13Nge lupwen epwe war ewe Ngiinmifel mi
pwératd mine a let usun Kot, i epwe
emwenikemiilong lon ewe let mi unusdch. Esap

kapas fan pusin itan, nge epwe kapas usun met a
rongorong o uUrenikemi usun ekewe mettoch
repwe feito.

14Epwe alingaei, pun epwe angei seni mine ai o
aronga ngenikemi.

15 Mettoch meinisin mine &n Semei, iei pwal ai.
Iei popun Upwe Uirenikemi pwe ewe Nglinmifel
epwe angei seni mine ai o aronga ngenikemi.

Lolilen me pwapwa
16.16-24

16 “Lon ekis chok fansoun dmi ousap chiien
kiinaei, nge pwal ekis chok fansoun miirin oupwe
kiinaei.”

17Twe, ekoch me lein n6lin kewe chon kaio ra
aisfengen lefiler, “Met wewen ekei kapas a
urenikich, ‘Lon ekis chok fansoun dmi ousap chiien
kiinaei, nge pwal ekis chok fansoun mirin oupwe
kiinaei?” A pwal apasa, ‘Ei epwe fis, pun la feila
ren Semei.’

18 Met chok wewen ‘ekis chok fansoun?’ Kich
sisap silei mine a kapas usun!”

19Tesus a silei pwe ra mochen kapas ais ngeni
usun ei mettoch, iei mine a Uireniir, “Ifa usun, oua
aisfengen lefilemi met wewen ai apasa, ‘EKis
chok fansoun @mi ousap chiien kiinaei, nge pwal
ekis chok fansoun miirin oupwe kiinaei’?

20 Enlet, iipwe wesewesen iirenikemi: Ami oupwe
kechii o nglingtires, nge fantifan epwe fokun
pwapwa. Ami oupwe lolilen, nge dmi lolilen epwe
wiliti pwapwa.

21Lupwen eman fefin a arap ngeni fansoun an
epwe nounou, a metek. Nge lupwen a wes me
noundtiu n6iin we, a manliikala an we metek mi

weires, pun a pwapwa pwe eman montkol a
uputiu won fantifan.

22na usun pwal dmi: Iei oua lolilen, nge tipwe
pwal kiinasefdlikemi, miirin lelukemi epwe ur ren
pwapwa, nge ei pwapwa esap wor eman epwe
tongeni angei senikemi.

23Lon ena ran dmi ousap chiien aisiniei och.
Enlet, ipwe wesewesen urenikemi: Semei epwe
ngenikemi meinisin mine oua tiingor fan itei.

24 Tori iei ousap tiingor mwo och fén itei.
Oupwe tiitlingor, iwe, oupwe angei pwe dmi
pwapwa epwe unusoch.

Jesus a akufu faniifan
16.25-33

25“Iwe, Uia fen kapas ngenikemi usun ekei
mettoch lon kapas monomon. Nge epwe war ewe
fansoun lupwen usap chiien kapas ngenikemi lon
kapas monomon, nge tipwe kapas ngenikemi
usun Semei lon kapas mi fat.

26 Lupwen epwe tori ena ran, dmi oupwe tlingor
ngeni Semei fan itei. Usap apasa, pwe ngang tipwe
tlingor och féan itemi,

27pun Semei a plisin echenikemi. A
echenikemi, pun dmi oua echeniei o luku pwe ta
feito seni Kot.

28 Ua feito seni Semei o feitiu faniifan. Nge iei
Upwe towu seni fantifan o liwinsefélila ren Semei.”

29 Mirin n6iin kewe chon kaio ra iireni, “Iei a fat
om kapas ngenikem, nge kosap chiien aea kapas

monomon. .- _
30Tei 4m aia silei, pwe en ka silei mettoch

meinisin. Kosap osun &n eman epwe kapas ais



JOHANNES 16:31 Ixxvii JOHANNES 17:5

ngonuk, iei popun dm aia luki, pwe en ka feito
seni Kot.”

31Jesus a iireniir, “Oua wesewesen lukiei?

32Nengeni, epwe war ewe fansoun, nge a fen
tori, lupwen &mi meinisin oupwe toropasfeil lon
en me lenian o ngang tipwe chok emantla. Nge
ngang Usap wesewesen emantla, pun Semei a
nom rei fansoun meinisin.

33Ngang Uia fen tirenikemi usun ekei mettoch,
pwe oupwe edni kinamwe loi. Lon fantiifan dmi
oupwe riafou, nge oupwe apilukilik, pun ngang
ua akufu fantfan.”

17

Jesus a iotek fiin iten ndiin kewe chon kaid
17.1-26

1 Miirin n Jesus apasa ekei kapas, a anetai
mesan ngeni ldng o0 a apasa, “Semei, a tori ewe
otun. Kopwe alingala Noumw, pwe Noumw epwe
pwal alingala en.

2Pun ka ngeni nemenem won aramas
meinisin, pwe epwe ngeni chokewe en ka ngeni
manau esemich.

3Iwe, iei manau esemiich: Ar repwe silei en,
ewe eman chok Kot mi let, repwe pwal silei Jesus
Kraist, ewe ka tinato.

4Ua fen alingok won faniifan o awesala ewe
angang ka ngeniei pwe tpwe fori.

5 Semeli, iei kopwe alingaei me mwen mesom,
ren ewe chok ling ia edni lupwen tia nom redém
mwen faniifan esamwo wor.

6 Ua pwiérala itom ngeni chokewe ka ngeniei
seni won fantuifan. Ir noumw kewe, nge ka fang ir
ngeniei o ra aleasochisi om kewe kapas.

7Iwe, iei ra silei pwe mettoch meinisin ka
ngeniei ra feito senuk.

8 Pun lia ngeniir ekewe kapas en ka fen ngeniei
o ir ra etiweer. Iwe, ra silei pwe a let pwe ua feito
senuk o ir ra lukd, pwe ka tinieito.

9Ngang iia iotek findsengesiir. Usap iotek
fanésengesin chon fantifan, nge fandsengesin
chokewe ka ngeniei, pun ir noumw.

10 Chokewe meinisin ir nei pwal noumw, nge
chokewe meinisin ir noumw pwal nei, iwe, ai
ling a pwdpwéla me rer.

1 Twe, iei Uipwe feila redm. Usap chlien nom lon
ei faniifan, nge ir ra nom lon ei fantifan. Semei mi
pin, kose mochen kopwe timwiiniiir ren
manamanen itom we, ewe it ka ngeniei, pwe ir
repwe eu usun chdk en me ngang sia eu.

12Lupwen ngang tia nom rer, iia timwiiniiir
ren manamanen itom we, ewe it ka ngeniei. Ua
tiirela, pwe esap wor eman me leir a pottila,
chilon chok ewe eman mi feil ngeni an epwe
poutila, pwe epwe pwoOnuetd mine a mak lon
ekewe Toropwe mi Pin. #

13 Twe, iei tipwe feila reom. Ua kapas usun ekei
mettoch lupwen tia chiien nom lon fantfan, pwe
repwe edni unusen ai we pwapwa lon leluker.

14Ja ngeniir om kapas, nge faniifan a oputeer,
pun ir resap pop seni ei faniifan, usun chok ngang
Usap pop seni ei fantfan.

¥ 17:12: Kolf 41.9; Joh 13.18

15 Usap tiingor pwe kopwe angeer seni lon ei
fantifan, nge tia tlingor pwe kopwe timwunulr
seni ewe Eman mi Ngau.

16 Usun ngang Usap pop seni ei faniifan, iei usun
ir resap pop seni ei fantfan.

17Kopwe apiniir lon ewe let. Om kapas a let.

18 Usun en ka tinieilong lon faniifan, iei usun
pwal ngang uia tiniirela won fantifan.

19Twe, Uia puisin apiniei fandsengesiir, pwe pwal
ir repwe pin lon let.

20 Nge iisap chok iotek fén iter, pwe tia pwal

iotek fén iten chokewe mi liikiiei ren ar afalafal.
21 Semei, lia iotek pwe ir meinisin repwe eu

chok. Usun chok en ka nonom loi, nge ngang tia
nonom lomw, iei usun ir repwe nonom loch, pwe
fantifan epwe likli pwe en ka tinieito.

22 Ngang Uia ngeniir ewe ling en ka ngeniei, pwe
repwe eu chok usun kich sa eu:

23Ngang tia nonom lor o en ka nonom loi, pwe
ar eufengen epwe unus, pwe fantfan epwe silei
pwe en ka tinieito, epwe pwal silei pwe en ka
echeniir usun ka echeniei.

24 Semei, ia mochen pwe chokewe ka ngeniei
repwe nonom rei ia ngang ipwe nom ie, pwe
repwe nenengeni ai we ling ka fen ngeniei, pun
ka echeniei mwen faniifan esamwo wor.

25 Semei mi pwiing! Faniifan esap silei en, nge
ngang Ua sileek, nge chokei ra silei pwe en ka
tinieito.

26 Ngang lia asile ngeniir itom, nge tipwe
sopwela ai fori iei usun, pwe ewe chen ka eéni
ngeniei epwe nonom lor, pwal ngang tipwe
nonom lor.”

18

Ra fotekini Jesus
18.1-11
(Mat 26.47-56; Mark 14.43-50; Luk 22.47-53)

1 Miirin an Jesus wes le iotek, a feila fiti notn
kewe chon kaio pekilan ewe 6uiw0 Kitron. Ikenan
mi wor eu tanipi, i me ndiin kewe chon kaio ra
tolong lon.

2Twe, Jutas, ewe chon afangamaé, a silei ewe
leni, pun Jesus me notin kewe chon kaio ra soun
chufengen ikenan.

3Iei mine Jutas a feila ren ewe tanipi, o a
emwenala eu mwichen sounfiu seni Rom me
ekoch chon timwiinli imwenfel, ekewe souasor
mi lap me ekewe Farisira tiniirela. Ra uwou
pisekin maun, lamp me tol.

4Jesus a silei meinisin mine epwe fis ngeni, iei
mine a feila rer o aisiniir, “I6 oua kiitta?”

> Ra polieni, “Jesus seni Nasaret.” Jesus a
Ureniir, “Ngang atewe.” Iwe, Jutas, ewe chon
afangamd a pwal uitd rer.

6 Lupwen Jesus a Ureniir, pwe i dtewe, ra
nimardmarsefdl o turula lepwil.

7Jesus a aissefdl ngeniir, “I6 oua kiitta?” Ra
pOlieni, “Jesus seni Nasaret.”

8Jesus a Ureniir, “Ua fen tirenikemi pwe ngang
dtewe. Iei mine are oua kiittaei, oupwe mwiit
ngeni atekei pwe repwe feila.”

9Jesus a apasa ei ititin kapas pwe epwe
pwoOnuletd mine a fen apasa, “Semei, esap wor
eman me lein dtekewe ka ngeniei a pout seniei.”

10 Miirin Simon Petrus, dtewe a wor ndlin
ketilas, a tittawu nolin ketilas o pokiiela

selingefichin noiin ewe Souasor mi Lap we chon
angang. Iten ewe chon angang Malkus.

11Twe, Jesus a uireni Petrus, “Kopwe
aliwinsefélielong noumw Ketilas lon tukutukin.
Ifa usun, ka ekieki pwe uisap Uin seni ewe kapen
riafoi Semei a ngeniei?”

Jesus a ii mwen Anas
18.12-14

12 Miirin ewe mwichen sounfiu fiti nour we
meilap, pwal ekewe chon Juta mi timwinu ewe

imwentfel ra turufi Jesus o fotekini.
13Ra akomwen emwenala ren Anas, pun i
semen pwiulien Kaifas mi Souasor mi Lap lon

ewe ier.
14 Kaifas dtewe mi §lirolira ekewe ndliwisen
chon Juta, pwe a miirina &n eman aramas epwe

maéla findsengesin aramas meinisin. =

Petrus a amamdsini Jesus

18.15-18

(Mat 26.69-70; Mark 14.66-68; Luk 22.55-57)
15Twe, Simon Petrus me pwal eman seni ekewe

chon kaio ra tapwela mirin Jesus. Ewe eman

chon kai6 a sil me ren ewe Souasor mi Lap, iei

mine a eti Jesus le tolong lon ewe leni likiin

imwen ewe Souasor mi Lap,

16 nge Petrus a chok titd likkiin ewe asamen
tolong. Mirin ewe eman chon kaio a
liwinseféliwu liikiin 0 kapas ngeni ewe fopwil mi
wisen mamasa ewe asamen tolong o a
emwenalong Petrus lon ewe leni.

% 18:11: Mat 26.39; Mark 14.36; Luk 22.42 ¥ 18:14: Joh 11.49-50

17Twe, ewe fopwiil mi nom liniikiin ewe asam a
ureni Petrus, “Ifa usun, sap pwal en eman ndin
enan mwan kewe chon kaio?” Petrus a polieni,
“Apw, sap pwal ngang.”

18 Lon ena fansoun a patekich, iei mine ekewe
chon angang me ekewe chon timwiini ewe
imwenfel ra akiiw eu ekkei o itd iniikiin pwe ra
apwichipwichiir. Petrus a pwal 1ité rer o etiir le
apwichipwichi.

Ewe Souasor mi Lap a kapas ais ngeni Jesus
18.19-24
(Mat 26.59-66; Mark 14.55-64; Luk 22.66-71)
19Twe, ewe Souasor mi Lap a aisini Jesus usun
noln kewe chon kaio pwal usun an afalafal.
20Jesus a pOlieni, “Fansoun meinisin tia kapas
le pwipwéla ngeni aramas meinisin. Ua afalafal
lon ekewe imwen felikis pwal lon ewe imwenfel
ia ekewe aramas meinisin ra mwichfengen ie.
Usap apasa och le monomon.
21Pwota ka kapas ais ngeniei won ei. Kopwe
aisini ekewe aramas mi rong ai kewe afalafal.
Kopwe aisiniir met tia kapas won, ir ra silei mine

Ua eéni afalafal.” o
22 Lupwen Jesus a apasata ekei kapas, eman me

lein ekewe chon timwiini imwenfel mi 1 Uintikiin
a pOsapei 0 apasa, “Pwota ka ndunou ei ititin
kapas ngeni ewe Souasor mi Lap?”

23Jesus a pOlieni, “Are Ula apasata och kapas mi
mwal, kopwe alletdtd met a mwaél. Nge are ngang
Ua pwing lon met Gia apasa, pwota ka posapeei?”

24 Miirin Anas a tinala Jesus ren Kaifas ewe
Souasor mi Lap, nge a chiien fotek.

Petrus a amamadasinisefdli Jesus
18.25-27
(Mat 26.71-75; Mark 14.69-72; Luk 22.58-62)

25 Lupwen Petrus a chiien iitd o apwichipwichi,
eman a aisini, “Ifa usun, sap pwal en eman me
lein n6lin dtenan kewe chon kait?” Nge Petrus a
amam o apasa, “Apw, sap pwal ngang.”

26 Twe, eman me lein n6lin ewe Souasor mi Lap
kewe chon angang, i eman méardrin ewe mwén
Petrus a pOkiiela selingan a aisini, “Ifan usun,
usap kiinok me lon ewe tanipi pwe ka eti atenan?”

27Nge Petrus a amamsefal. Lon ewe chok otun
eman chuko a kokko.

Jesus a ii mwen Pilatus
18.28-40
(Mat 27.1-2,11-14; Mark 15.1-5; Luk 23.1-5)

28 Lesosorusich chok nge ra emwenala Jesus
seni imwen Kaifas ngeni imwen ewe kepina. Nge
ekewe nouwisen chon Juta resap tolong lon ewe
imw, pun ra mochen ar repwe limodch o
apwoOnUetd pwiingin ar lamalam, lupwen repwe
mongo ewe mongon Pasofer.

29Tei mine Pilatus a towu rer o aisiniir, “Met
oua atipisi ei mwéan ren?”

30 Ra pélileni, “Am aisap tongeni emwenato ei
mwaén, are esap wor an fof0ringau.”

31 Pilatus a iireniir, “Ami oupwe piisin apwiingi
won pwiinglin dmi alliik.” Nge ir ra polieni, “Esap
mwiumwltd ngenikem pwe aipwe apwiingala dn
eman epwe mala.”

32Ei a fis an epwe pwoOniietd met Jesus a apasa
usun meni sokun mala epwe mali. *

% 18:32: Joh 3.14; 12.32

33Iwe, Pilatus a liwinsefalilong lon imwan o a
allik pwe repwe emwenato Jesus ren. A aisini,
“Ifa usun, en noin chon Juta we king?”

34Jesus a pOlieni, “Ifa usun, ei kapas ais a feito
senuk, ika ekoch ra Uirenuk och usi?”

35 Pilatus a pOlieni, “Ifa usun, ka ekieki pwe
ngang eman re Juta? Pusin aramasen fantiom me
ekewe souasor mi lap ra aturuk rei. Met ka fori?”

36Jesus a Uireni, “Mw1ii esap pop seni ei fantifan.
Are mwii epwe pop seni ei fantifan, nei kewe
chon angang repwe fiu pwe repwe timwinei,
pwe Usap oolong lepdiin ekewe notuwisen chon
Juta. Nge mwiii esap pop seni ikei.”

37Tei mine Pilatus a aisini, “Iwe, met, en eman
king?” Jesus a polieni, “En ka fen apasa pwe
ngang eman king. Popun ai uputiu o tolong lon ei
faniifan, pwe lipwe pwaratd mine a let. I0 a pop
seni let epwe atiselingaei.”

38 Twe, Pilatus a aisini, “Met ewe a let?” Miirin
Pilatus a liwinsefaliwu liikiin ren ekewe aramas o
a Ureniir, “Usap kiina och tipis ren ei mwén an
epwe ninnila.

39 Nge lon pwiingiin Orliniemi ipwe amusawu
eman chon fotek ngenikemi lupwen fansoun
chulapen Pasofer. Ifa usun, oua mochen ai tipwe
amusawu ngenikemi nguimi we king?”

40 Twe, ra kokko fan letidmong, “Apwi, sap i.
Kopwe amusa ngenikem Parapas.” (Parapas i
eman chon achomau.)

19

A pwlingiila pwe Jesus epwe irdpenges
19.1-16
(Mat 27.15-31; Mark 15.6-20; Luk 23.13-25)

1 Miirin Pilatus a Uireni ekewe sounfiu, “Oupwe
etekinala Jesus o wichi.”

2Iwe, ekewe sounfiu ra fittiifengeni palen
irafolufol o isetd won mokiiran pwe mwadrin, ra
pwal atifa ngeni echo f mi parachol.

3Ra feito ren o apasa, “Rénallim ngonuk, en
kingen chon Juta!” Iwe, ra pwal p0Osapei.

4Iwe, Pilatus a pwal liwinseféliwu rer o Ureni
ewe mwichen aramas, “Nengeni, Upwe
emwenawu dtei remi, pwe oupwe silei pwe
ngang Usap kiina och tipis ren an epwe ninnila.”

5Iei mine Jesus a towu liklin, a mwéaramwar
epa mwaramwadr seni palen irafolufol o ufouf echo
uf mi parachol. Iwe, Pilatus a ureniir, “Nengeni, iei
iewe aramas!”

6 Lupwen ekewe souasor milap me ekewe chon
timwinu imwenfel ra kiina Jesus, ra kokko fan
letidmong, “Kopwe irdpengesi! Kopwe irdpengesi!”
Pilatus a Ureniir, “Oupwe angei atei 0 irdpengesi.
Ngang uisap kiina och tipis ren an epwe ninnila.”

7Nge ewe mwichen aramas a polieni, “A wor
rem eu alliik a apasa pwe dtei epwe méla, pun a
apasa pwe i Noiin Kot.”

8 Lupwen Pilatus a rong ekei kapas, a fokun
niuokus.

9 A liwinsefélilong lon ewe imw o aisini Jesus,
“Ia ka feito me ie?” Nge Jesus esap pOliieni och.

10Tei mine Pilatus a tireni, “Ifa usun, kosap
mochen kapas ngeniei? Kosap silei pwe a wor ai



JOHANNES 19:11 Ixxxvi JOHANNES 19:17

pwilng ai Upwe angasookala, pwal ai pwiting ai
Upwe apasa pwe kopwe irdpenges?”

1 Tesus a polieni, “A chok wor om pwiiling woi
pokiten Kot a ngonuk. Iei mine dtewe mi
atolongaei lepoumw a kon watte an tipis lap seni
om.”

12Tei mine Pilatus a sotuni le kitta efoch al an
epwe angasa Jesus. Nge ewe mwichen aramas a

kokko ngeni fan letiomong, “Are en kopwe
angasala atei, kosap chiechien Sisar! Pun eman
mi pusin apasa pwe iking, a . ngeni Sisar!”

13 Lupwen Pilatus a rongorong ekei kapas, a
emwenawu Jesus liiklin 0 a mottiu won an lenien
motun souapwing, lon ewe leni itan “Chech fau.”
(Lon kapasen Ipru: Kapata.)

14Ei otun ina epwe le arapakan leoloasen ewe
ran mwen ewe chulapen Pasofer. Pilatus a uireni
ekewe aramas, “Nengeni, iei 1 n6timi we king!”

15 Nge ir ra kokko ngeni fan letidémong, “Kopwe
niela, kopwe niela, kopwe irdpengesi!” Pilatus a
aisiniir, “Ifa usun, oua mochen pwe tipwe
irdpengesi n0umi king?” Ekewe souasor mi lap ra
polieni, “Esap wor eman noum king pwe Sisar

chok.”
16 Miirin Pilatus a mwiit ngeniir Jesus pwe epwe

irdpenges. Iwe, ekewe sounfiu ra angei Jesus.

Jesus a irdpenges

19.17-27

(Mat 27.32-44; Mark 15.21-32; Luk 22.26-43)
17Twe, Jesus a mwadrei an irdpenges, a towu

likiin ewe telinimw o feila lon ewe leni itan

“Lenien Pgsokiin Mokiir” lon kapasen Ipru

“Kolkota”.

18 Tkenan ra irdpengesi Jesus. Ra pwal irdpengesi
ruoman mwén, eman a nom epek nge pwal eman
epek, nge Jesus a nom lukalaper.

19 pilatus a makkei ekei kapas o pachetd won
ewe irdpenges: “Jesus seni Nasaret, ewe Kingen
chon Juta.”

20 Chomong aramas ra aleani ekei kapas, pun
ewe leni ia Jesus a irdpenges ie a arap ngeni ewe
telinimw. Ekewe kapas ra mak lon fosun Ipru,
Latin me Krik.

21Twe, ekewe souasor mi lap ra iireni Pilatus,
“Kosap makkei ‘Kingen chon Juta’, nge kopwe
makkei ‘Ei mwan a apasa: Ngang ewe kingen
chon Juta’.”

22 Nge Pilatus a poliieni, “Met tia makkei, ina
chok met epwe nom.”

23Iwe, lupwen ekewe sounfiu ra irdpengesi
Jesus, ra angei seni iifan kewe o inetiir lon riant
kinikin, eman sounfiu nge echo. Ra pwal angei
ufan we mi tam esor lekochun, pun a tiirunus seni

won tori fan. _ .
241we, ra kapasfengen lefiler, “Ousisap kamwei

ei Uf, nge ousipwe Uuttiit won, pwe epwe fat io
epwe angel.” Ei a fis pwe epwe pwoOniietd mine a
mak lon ekewe Toropwe mi Pin:

“Ra ineti ufei kewe lefiler
o Uttlut won ufei we mi tam.” Iei usun mine
ekewe sounfiu ra fori. =
25 Nge liniikliin ewe irdpengesin Jesus ra iitd inan
we, pwiin inan we, Maria pwilien Klopas me
Maria Maktalene.

% 19:24: Kolf 22.18

26 Lupwen Jesus a kiina inan we me ewe chon
kaio i a echeni mi tita ikenan, a lireni inan we,
“Nengeni, dtenan noumw.”

27 Miirin a Ureni ewe chon kai6, “Nengeni, iei i
inom.” Iwe, seni lon ena otun ewe chon kaio a
angei Maria pwe epwe nom ren lon imwan.

An Jesus miila
19.28-30
(Mat 27.45-56; Mark 15.33-41; Luk 23.44-49)

28 Miirin Jesus a silei, pwe iei an angang
meinisin a wesOchtla. Iwe, fan iten an epwe
pwoOnuletd mine a mak lon ekewe Toropwe mi Pin,
Jesus a apasa, “Ua kaka.”

_ 29Miwor eurume miur ren wain mi mwal
ikenan. Ra atukalong eu farawa lon o pacheta

lesopun efoch mwiich seni ewe ird isop o pouéata
ngeni awen Jesus.

30 Lupwen Jesus a wes me lin ewe wain, a
apasa, “A wesila!” Miirin a rotiu o méla.

Eman sounfiu a posu lepekin Jesus
19.31-37

31 Miirin ekewe noliwisen chon Juta ra tiingorei
Pilatus pwe epwe mwitatd, pwe repwe kupi
pechen ekewe mwédn mi irdpenges, repwe pwal
angeatiu inisiir seni won ekewe irdpenges. Ra
tlingor won ei, pun ei rdn eu ranin amol, nge ir
resap mochen pwe inisin ekewe aramas repwe
nom won ekewe irdpenges lon ewe ranin sapat,
pun ei rénin sapat eu ran mi fokun pin.

% 19:28: Kolf 69.21; 22.15

32Tei mine ekewe sounfiu ra feila o kupi
pechen ewe aemaniin me aruomanin mwén ra
irdpenges me Jesus.

33Nge lupwen ar feiliti Jesus, ra kiina pwe a fen
mala, iei mine resap chiien kupi pechen.

34Nge eman ekewe sounfiu a angei wokun siles
0 posu ngeni lepekin Jesus. Iwe, lon chdk ewe
otun cha me koluk ra puwu seni.

35 Ewe eman mi Kiina fisitin ei mettoch a
pwaératd usun, pwe dmi oupwe pwal lukid. An

kapasen pwarata a let, a silei pwe mine a apasa a

let.
36 Ekei mettoch ra fis pwe epwe pwontlietd mine

a mak lon ekewe Toropwe mi Pin: “Esap wor
efoch chiin epwe kup.” #

37Mi pwal wor eu fos a mak lon ekewe
Toropwe mi Pin, “Aramas repwe nenengeni dtewe
ra posu.” =

Jesus a peias

19.38-42
(Mat 27.57-61; Mark 15.42-47; Luk 23.50-56)

38 Miirin ei, Josef seni ewe telinimw Arimatea a
tlingorei Pilatus pwe epwe angeatiu somén Jesus
me won ewe irdpenges. Josef, eman noiin Jesus
kewe chon kaio, nge le monomon chok, pun a
niuokusiti ekewe nduwisen chon Juta. Iwe, Pilatus
a mwitdtd, iei mine Josef a feila o angei ewe
soma.

39 Pwal Nikotemus a eti Josef, i dtewe a churi

Jesus lepwin me mwan. Atei a uwato l6pwokus mi

% 19:36: Fks12.46; Num 9.12; K6lf34.20 ¥ 19:37: Sek 12.10; Pwir
1.7

nofit ngeni mor me aloes ina epwe Ukiikiin iptki
paun.

40 Ekei ruoman mwén ra angeatiu somén Jesus
o finiti ngeni mangaku mi pwechepwech fiti
ekewe lopwokus, pun iei usun Oriinien chon Juta,
lupwen ra amoldtd eman soma an epwe peias.

41 A wor eu tanipi lon ewe leni ia Jesus a
irdpenges ie. Ikenan a wor eu minefOn peias, esap
mwo wor eman a peias lon.

42 Pokiten ei rdn ewe rénin amol mwen ewe
ranin sapat, pwal pokiten ewe peias a chok arap,
iei mine ra uwalong somaén Jesus lon.

20

Ewe peias a pdon
20.1-10
(Mat 28.1-8; Mark 16.1-8; Luk 24.1-12)

1Twe, lesosorusichin ewe aeuin ranin wiik,
lupwen esamwo rdnila, Maria Maktalene a feila
ren ewe peias o a kiina pwe ewe fau mi pwoliela
mesen ewe peias ese chiien nom.

2Jei mine a sdlaren Simon Petrus me ewe
eman chon kaio Jesus a echeni o a Uireniir, “Ra
angeala soméan ach Samol seni ewe peias, nge
sisap sileiia ra anomu ie!”

3 Miirin Petrus me ewe eman chon kaio ra feila
ren ewe peias.

4Ir me ruoman ra sd, nge ewe eman chon kaio
a muttir seni Petrus, pwe a akomwen tori ewe
peias.

% 19:39: Joh 3.1-2

> A pworotiu o nelong lon o kiina ekewe
mangaku mi pwechepwech lon ewe peias, nge
esap tolong lon.

6Twe, Simon Petrus a sidto miirin o tolong lon
ewe peias. A kiina ekewe mangaku mi
pwechepwech ikenan,

7pwal ewe mangaku mi finifin ngeni mokiiren
Jesus. Nge el mangaku ese nomofengen me
ekewe mangaku mi pwechepwech, pwe a
numufengen won an.

8 Mirin ewe eman chon kaié mi akomwen tori
ewe peias a pwal tolong lon. Iwe, a kiina ekewe

mangaku o liku, pwe Jesus a manausefél.

9 (Resap mwo weweiti mine a mak lon ekewe
Toropwe mi Pin, pwe Jesus epwe fokun
manausefdl seni méla.)

10 Miirin ekewe chon kaio ra liwinsefaliti lenier.

Jesus a pwa ngeni Maria Maktalene
20.11-18
(Mat 28.9-10, Mark 16.9-11)

11 Nge Maria a Uikiita tiniikiin ewe peias 0 a
kekechi. Lupwen a chiien kekechii a pworotiu o
nenelong lon ewe peias.

12Twe, a klina ruoman chon lang mi Gfouf if mi
pwechepwech, ra mot ewe ia somdn Jesus a nom
ie me mwan, eman a mot tinlimokiran, nge eman
a mot Unupechen.

13Iwe, ra aisini Maria, “Nemin, pwota ka
kechii” A poliieni, “Pun ra angeala soméan ai
Samol, nge Usap silei ia ra anomu ie!”

14 Miirin a kul o kiina Jesus pwe a titd ikenan.
Nge esap silei pwe i Jesus.

15Twe, Jesus a aisini, “Nemin, pwota ka kechti?
16 na ka kukutta?” Nge Maria a ekieki pwe i eman
chon tanipi, iei mine a Uireni, “Ai samol, are en ka
angeala somaén Jesus, kose mochen uireniei ia ka
anomu ie, pwe tuipwe feila o angei.”

16 Twe, Jesus a founi iten neminewe o0 apasa,
“Maria!” Murin Maria a kul ngeni o apasa lon
kapasen Ipru, “Rapponi!” (Wewen “Sense”)

177esus a Ureni, “Kosap atapaei, pun tisamwo
feitd ren Semei. Nge kopwe feila ren pwii kewe o
Ureniir, pwe Upwe feitd ren Semei pwal Semer, ren
ai Kot pwal ar Kot.”

18Tei mine Maria Maktalene a feila o tireni
ekewe chon kaio, “Ua kiina ewe Samol!” A pwal
apworausa ngeniir usun mine a edni kapas ngeni.

Jesus a pwd ngeni notin kewe chon kaio
20.19-23
(Mat 28.16-20; Mark 16.14-18; Luk 24.36-49)

19 Twe, lekuniolun ewe chok ranin, lon ewe
aeuin ranin wiik, ekewe chon kaio ra
mwichfengen lon eu imw, nge ra lokeela asaman
kewe, pun ra niuokusiti ekewe ndouwisen chon
Juta. Miirin Jesus a feito, a tita lefiler o Ureniir,
“Kinamwe epwe torikemi.”

20 Miirin an apasaté ekei kapas, a pwdari ngeniir
poin kewe me lepekin. Iwe, ekewe chon kaio ra
fokun pwapwa, pun ra kiina ar we Samol.

21Twe, Jesus a kapassefdl ngeniir, “Kinamwe
epwe torikemi! Usun Semei a tiniei, iei usun
ngang Ua tinikemi.”

22 Mirin dn Jesus apasa ei, a ngasetiu wor o
Ureniir, “Oupwe angei ewe Nglinmifel.

23 Are dmi oua amusala &n eman tipis, epwe
musala. Nge are &mi ousap amusala dn eman
tipis, esap musala.” #

Jesus me Tomas
20.24-29

241we, Tomas a pwal iteni Lippwe, eman lein
ekewe engol me ruoman chon kaio, esap nom rer
lupwen Jesus a wareitiir.

25 Jei mine chiechian kewe chon kaio ra asile
ngeni, “Am aia kiina ach Samol!” Nge Tomas a
polieniir, “Are Usap kiina ekewe lemon chiifol lon
poOtun o tikilong lon, are tisap pwal iseis pei won
kinasen lepekin, Uisap fokun lukultk.”

26 Eu wiik miirin ekewe chon kai6 ra pwal
mwichfengen lon ewe imw, nge Tomas a nom rer.
Iwe, ekewe asam ra lokola, nge Jesus a feito, a titd
lefiler o uireniir, “Kinamwe epwe torikemi!”

27 M{rin a Ureni Tomas, “Kopwe atapa kinasen
pei o nenengenidchi, mirin kopwe aitiewu
poumw o iseis won kinasen lepeki. Kosap chiien
lukiimwaramwar, nge kopwe chok liku!”

28 J[we, Tomas a poliieni, “Ai Samol me ai Kot!”

29Tesus a Uireni, “Pokiten om ka kiinaei, ka liiki.
Ra feitch chokewe resap kiinakiin, nge ra fen
lukuluk.”

Popun dn ei Puk mak
20.30-31

30Iwe, Jesus a pwal fori chomong manaman me
mwen mesen ekewe chon kaio, nge resap
makketiu lon ei puk.

% 20:23: Mat 16.19; 18.18

31 Nge ekei manaman ra makketiu, pwe ami
oupwe luku pwe Jesus ewe Kraist, ewe Nolin Kot,
nge ren ami liki i oupwe edni manau.

21

Jesus a pwda ngeni fiiman chon kaio
21.1-14

1 Miirin ei pworaus, Jesus a pwal pwa ngeni
noln kewe chon kaio arun ewe nomun Tiperias.

Iei usun mine a fis: o
2Simon Petrus, Tomas a pwal iteni Lippwe,

Nataniel seni Kana lon Kalilea, notin Sepeti kewe
ruoman mwan pwal ruoman notin Jesus kewe
chon kaio ra chufengen.

3Iwe, Simon Petrus a tireni chiechian kewe,
“Ngang Upwe feila attau.” Ra Ureni, “Am aipwe
etuk.” Iei mine ra feila o totd won efoch wa. Nge
lon unusen ewe pwin resap liapeni eman. #

4Iwe, lupwen akkar a totd, Jesus a utd lepi, nge
ekewe chon kaio resap silleni pwe i Jesus.

5 Miirin Jesus a kokkola rer, “Chiechiei kanan, ifa
usun, ousap liap?” Ra pOlieni, “Apw.”

6Jesus a Ureniir, “Oupwe aturatiu né6limi we
chew lepelifichin wami na, iwe, oupwe liap.” Iei
mine ra aturatiu notir we chew, nge resap chiien
tongeni atekinati won waar we, pun a chomong
ik ra tup lon. #

7Miirin ewe chon kaio Jesus a echeni a tireni
Petrus, “Inan i ach Samol.” Lupwen Simon Petrus
arong pwe iwe i ar we Samol, a tiifdtifolong tifan

% 21:3: Luk 5.5 * 21:6: Luk 5.6

sekit (pun a fen pwilitawu tifan we lupwen a
attau) o aturatiu lon ewe koluk.

8 Nge chiechian kewe chon kai6 ra fotiil ngeni
lepi o0 nukielong ewe chew mi ur ren ik. Resap
toau seni wilifanti, pwe ina epwe ukiikin ipuki

iach chok. _ L 3
9 Lupwen ra tiwelong wilifani, ra kiina eu

ekkei mi ki1, a wor ik won, pwal ekoch pilawa.
10Jesus a Ureniir, “Oupwe uwato ekoch liapemi
kewe ik.”

11Simon Petrus a t6td won ewe wa, a
atekinalong ewe chew mi ur ren ik mi watte o a
urdtd lepi. Uklkun liaper iptki lime me tGliiman.
Iei mwo Ukikiin chomongun ekewe ik, nge ewe
chew esap kam.

12Twe, Jesus a Ureniir, “Ou etto, oupwe le
mongon lesosor.” Esap wor eman me lein ekewe
chon kaio a tongeni ais, “En i6?” pun ra silei pwe i
ewe Samol.

13 Miirin Jesus a kaneto, a angei ewe pilawa o
ineti ngeniir, pwal ina chok usun mine a fori
ngeni ekewe ik.

14Tei atillingatin fansoun dn Jesus pwa ngeni
ekewe chon kaid miirin an manausefal seni mala.

Jesus me Petrus
21.15-19

15 Wesin ar mongon lesosor, Jesus a ireni Simon
Petrus, “Simon, ndiin Sona, ka echeniei lap seni
atekei?” Petrus a polieni, “Ewer, ai Samol, en ka
silei pwe Uia echenuk.” Jesus a uireni, “Kopwe
amongoni nei kewe apanen sip.”

16Jesus a aisini fan aruuan, “Simon, néiin Sona,
ka echeniei?” Petrus a polieni, “Ewer, ai Samol,

en ka silei pwe tia echenuk.” Jesus a Ureni,
“Kopwe timwiini nei kewe sip.”

17Tesus a aisini fan atillingatin, “Simon, noln
Sona, ka echeniei?” Petrus a letipeta, pun Jesus a
aisini fin atillingatin, “Ka echeniei?” Iei mine a
ureni, “Ai Samol, en ka silei mettoch meinisin, ka
silei pwe ngang Ua echenuk.” Jesus a Ureni,

“Kopwe amongoi nei kewe sip.

18 Enlet, lipwe wesewesen tirenuk: Lupwen om
aliial ka soun ri lukalapom o feila ia ka mochen
feila ie. Nge lupwen kopwe chinlap, kopwe
aitiela poumw, nge eman epwe rilukalapom o
emwenukela ia kosap mochen feila ie.”

19Tesus a apasatd ekei kapas pwe epwe pwarata
met sokun mala Petrus epwe mali o alingala Kot
ren. Mirin Jesus a uireni, “Kopwe tapweto muri.”

Jesus me ewe eman chon kaio
21.20-24

20Twe, Petrus a kul o kiina ewe eman chon kaio
Jesus a echeni, pwe a tapwela miirir. Iei i dtewe mi
roongeni Jesus lupwen ra mongon lekuniol o
aisini, “Ai Samol, i6 ewe epwe afangama en?”

21 Lupwen Petrus a kiina dtewe, a aisini Jesus,
“Ai Samol, met epwe fis ngeni dtena?”

22Jesus a pOlieni, “Are ngang tia mochen pwe
epwe nonom tori ai iipwe liwinto, pwal met
wewen ngonuk? Kopwe chok tapweto miiri!”

23 Jei mine a chofeil ewe kapas lein ekewe chon
kaio, pwe ei eman chon kai6 esap mala. Nge Jesus
esap apasa pwe dtewe esap mala, pwe a chok
apasa, “Are tla mochen an epwe nonom tori ai
upwe liwinto, met pwal wewen ngonuk?”

24Teiiewe chon kaio mi pwérata ekei mettoch,
a pwal makkeetiu ekei mettoch. Iwe, kich sia silei
pwe mine a pwdrata a let.

Kapasen lesopolan
21 .25 . . .o . .o
25Iwe, Jesus a pwal fori chomong fofor liikiin

ekei. Are iteiten eu me eu kewe fofor repwe mak
lon puk, tia ekieki pwe ekewe puk resap mwo nge
fen kuch won unusen fantifan.

